
Тұрақтылық 
өрлеуге бастайды

«Әрбір мәселе 
шешімін табады»

Кубок күштіге 
бұйырады

Шамамен алғанда кейінгі бес 
жылда отандық кино басқа дең-
гейге көтерілді. Содан шығар, осы 
маңызды сала туралы жиі-жиі әң-
гіме қозғала бастады. Арасында 
өткір сын да, мақтау да бар. Ұлт-
тық мәселелер көтерілетін Ұлттық 
Құрылтай мінберінде Президент 
тарапынан айтылуы да тегін емес. 
Күлдіретін комедиядан бастап, ой 
салар туындылар лег-легімен кино-
театрларға шығарылып жатыр. Са-
пасыз, сапалысы болсын, әйтеуір, 
қарқынды қозғалыс бар. Талант-
ты режиссерлер мен актерлер де 
көбейіп келеді. Осы уақытқа дейін 
отандық кино десе, ойымызға бір-
ден Алматы қаласы келетін. Себебі, 
«Қазақ фильм» сол шаһарда. Яғни, 
ошағы сонда. Енді, алдағы уақыт-
та Қарағанды да кино орталығына 
айналмақ. Кеншілер астанасында 
«Ортау» шығармашылық орта-
лығы ашылды. Орталықтың жоба-
лары мен жоспарлары ауқымды. 

«Тағы бір түйткіл – қазір кинотеатрда көрсетілетін фильм-
дерге қатысты қоғамдық сын бар. Былтыр қазақстандық ма-
мандар түсірген 94 фильм шыққан, яғни, негізінен өзіміздің өнім 
шығарылып жатыр. Бұл – жақсы үрдіс. Бірақ біз ең алдымен 
санға емес, сапаға көңіл аударуымыз керек. Көрерменнің көңілін 
көтеріп, күлкі сыйлау – бір бөлек, жағымсыз әдеттерді насихат-
тау – бір басқа. Зорлық-зомбылықты, қатыгездік пен қылмысты 
насихаттайтын фильмдер де пайда болды. Осы жерде бір нәрсені 
ескерген жөн. Бүгінде фильмдердің басым көпшілігі мемлекет-
тік тапсырыспен емес, жеке қаржыға түсірілуде. Кино маңызды 
идеологиялық құрал екенін бәріміз жақсы түсінеміз. Сондықтан 
жеке қаржыға түсірілсе де, фильмді кинотеатрларға шығармас 
бұрын алдын ала сараптаудан өткізу жолдарын қарастырған 
жөн».

Қасым-Жомарт ТОҚАЕВТЫҢ 
Ұлттық Құрылтайдың IV отырысында сөйлеген сөзінен

Қарағанды – кино алаңы

Қарағандыда осы уақытқа дейін кино 
түсірілмеді десек, бұнымыз бекер. 20 жыл 
ішінде әуесқойлық деңгейде түсірілген 
туындылар баршылық.

Аймағымызға белгілі режиссер Қар-
шыға Иген өңір көрермендеріне он шақты 

Ерік НАРЫН,
«Ortalyq Qazaqstan»

туындысын ұсынып үлгерді. «Пеш», «Бу-
рылтай», «Кілт», «Кешікпе», «Қара пима», 
«Ғұмыр өтер», «Әдемі келіншек», «Нау-
рызым», «Адасқан әйел», «Блогер келін», 
«Тұзақ», «Хабарлама», «Бетпе-бет» 
секілді туындылары бар. Фильмдердің 
түсіріліміне облыстық «SARYARQA» те-
леарнасы тікелей қолдау көрсеткен. Осы 
тұста бірнеше маңызды мәселені атап өт-
кен жөн. Фильмдерді тамашалап отырып, 

өңірде киноактерлер толқыны қалыпта-
спағанын аңдайсыз. Содан соң шығар-
машылық топта қаржылай тапшылық бар. 
Қаршыға Иген осы фильмдерге актерлер 
тегін түскенін және түсірілім алаңында 
бірде-бір кино түсіретін кәсіби жарық 
қоюшы мен оператордың болмағанын 
айтқан. Басты рөлдерді Сәкен театрының 
актерлері сомдады. Ортанқол кинолар деп 
айтудан аулақпыз. Дегенмен, Қаршыға 

Иген қолда барды ұқсата білген. Қалай де-
генмен де, келешекте Арқада кино саласы 
өркендесе, негізін қалаушылардың қата-
рында болары анық. 

«Armanfilms» киностудиясы да 2015 
жылдан бері кино түсіріп келеді. Режис-
сері және жобаның авторы – «Ортау» ор-
талығының іргесін қалап отырған Арман 
Әлімжанов. Осы уақытқа дейін «Көмекей 
әулие», «Өмір құны», «Первая волна», 

«Пробуждение», «Яма», «Аңшы», «Не 
открывай», «Ошибка» атты туындылар-
ды жарыққа шығарған режиссер. Қала-
мызда «Startkino» деп аталатын қоғамдық 
бірлестік те бар. Қоғамдық бірлестіктің 
міндеті – кинематография саласындағы 
дарындардың құқықтарын қорғау және 
шығармашылықтарын дамыту. Төрағасы 
– Арман Әлімжанов. 

Заңсыз иемденілген ак-
тивтерді елімізге қайтару – 
Үкіметтің әлеуметтік нысан-
дарға инвестиция салудың 
экономикалық тәсілі ғана 
емес, бұл, сонымен бірге, 
әділдікті қалпына келтірудің 
бір жолы деуге болады. Қай-
тарылған активтер Мемле-
кет басшысы Қасым-Жо-
март Тоқаевтың тікелей 
тапсырмасымен әлеуметтік 
сала әлеуетін арттыру үшін 
қосымша қаражат көзі ретін-
де қолданылуда. Бір кездері 
мемлекеттің бақылауынан 
шығарылған осы қаражат 
арқылы бүгінде мектептер 
мен ауруханалар салынып, 
су жүйелері тартылып, сон-
дай-ақ, өңірлерге қолдау 
көрсету сынды қоғам ал-
дындағы міндеттер шешіліп 
жатыр.  

Қайтқан активте қайыр бар 

баны қаржыландыруға бағытта-
лады. Қаржыландырудың негізгі 
көлемі – 160,6 млрд теңгесі сумен 
жабдықтау (бұл бағытта 230 жоба) 
және денсаулық сақтау саласына 
жұмсалды. Мұнда 100,4 млрд тең-
геге 162 жоба қолға алынған. Сон-
дай-ақ, білім беру саласы бойын-
ша он жобаға 24 млрд теңге, спорт 
саласындағы төрт жобаға  33,1 
млрд теңге қарастырылған. Бүгінгі 
таңда Қарағанды облысында су-
мен жабдықтау бағытындағы – 11, 
денсаулық сақтау саласындағы 51 
жоба  қайтарылған активтер есебі-
нен қаржыландырылуда. 

Үкімет Қарағанды облысын-
да 51 медициналық мекеменің 
құрылыс жұмыстарын аяқтауға 
Арнаулы мемлекеттік қордан 5,9 
млрд теңге бөлу туралы шешім 
қабылдады. Нысандар «Ауылда 
денсаулық сақтауды жаңғырту» 
ұлттық жобасы аясында салынуда. 
Оларды жыл соңына дейін пайда-
лануға беру жоспарланып отыр.

Шет, Ақтоғай, Абай, Бұқар 
жырау, Қарқаралы, Нұра және 
Осакаров аудандарында жаңа дәрі-
герлік амбулаториялар, сондай-ақ, 
фельдшерлік-акушерлік және ме-
дициналық пункттер салынады. 

Оларды жүзеге асыру шалғай-
дағы елдімекендердің тұрғындары 
үшін медициналық қызметтердің 
қолжетімділігін арттыруға бағыт-
талған. Медициналық қызметке 
қолжетімділік, профилактикалық 
жұмыстары, ерте диагностика, 
сондай-ақ, төтенше жағдайларда 
алғашқы көмек көрсету мүмкіндігі 
ұлғаяды. 

«Ауылда денсаулық сақтауды 
жаңғырту» ұлттық жобасы аясын-
да елде 655 медициналық және 
фельдшерлік-акушерлік пункт-
тер, дәрігерлік амбулаториялар 
сынды нысандардың  құрылысы 

Қазақстаннан заңсыз жолмен 
шығарылған активтерді мемлекет 
меншігіне қайтару мақсатында 
2023 жылдың 12 шілдесінде «Заң-
сыз иемденілген активтерді мем-
лекетке қайтару туралы» Заң қа-
былданды. Оның ережелерін іске 
асыру үшін басқарушы компания 
– «Қайтарылған активтерді басқа-
ру компаниясы» ЖШС құрылып, 
оған мемлекеттің еншісіндегі ак-
тивтерді қабылдау, сақтау және 
сату міндеттері жүктелгенін айта 
кеткен орынды. 

Жалпы сомасы 318,1 млрд тең-
ге болатын Арнаулы мемлекеттік 
қордың қаражаты ел бойынша 
406 әлеуметтік маңыздағы жо-

жоспарланған. Бүгінгі таңда 480 
нысанның құрылысы аяқталды. 
Алғашқы медициналық-санита-
риялық көмек нысандарын салуға 
және ауруханаларды реконструк-
циялауға қаражат республикалық 
бюджеттен бөлінеді, сонымен қа-
тар, Арнаулы мемлекеттік қордан 
да қаржы қарастырылған.

Сумен жабдықтау жұмыстары 
Президенттің 2021 жылғы 1 қыр-
күйектегі Қазақстан халқына Жол-
дауында және Премьер-Министр 
Олжас Бектеновтің 2024 жылғы 
11 маусымда өткен Үкімет оты-
рысында берген тапсырмаларын 
жүзеге асыруға бағытталған. Оған 
сәйкес барлық деңгейдегі әкімдік-
тер 2025 жылдың соңына дейін 
халықты 100% таза ауыз сумен 
қамтамасыз етуі тиіс. 

Аталған тапсырмаларды орын-
дау шеңберінде Қарағанды қала-
сының әкімдігі халықты толықтай 
ауыз сумен қамту мақсатында 
жаңа су құбыры желілерін салу 
жобаларын әзірледі. Атап айтқан-
да, оның ішінде Старая Тихоновка 
кентінде ұзындығы 4,3 шақырым 
болатын су құбыры желілерінің 
құрылысы қарастырылған. Диа-
метрі 25 мм-ден 160 мм-ге дейін-
гі құбырлар қолданыста. Жобаны 
қаржыландыру облыстық бюджет 
есебінен және мемлекетке қайта-
рылған активтер арқылы жүзеге 
асырылуда.

Жансая ОМАРБЕК,
«Ortalyq Qazaqstan»

Қала ішіндегі қоғам-
дық көліктерде жоғары 
оқу орындары мен кол-
ледж студенттері, мек-
теп оқушылары тегін 
қатынайтын еді. Оқу 
жылының аяқталуы-
на байланысты атаулы 
жеңілдіктер тоқтатылды. 

Жеңілдік 
тоқтайды

● РЕСМИ

Қыркүйек айы жақын-
даған сайын қала көшелерін-
де студенттер көбейеді. Бірі 
университетке, бірі колледжге 
бір бума құжат жинап жүреді. 
Енді біреулері баспана іздей-
ді. Әсіресе, білім ордалары-
на апаратын автобустар жас 
өрендерге лық толады. Білім 
іздеген жастарға жеңіл болсын 
деп, қала әкімшілігі автопар-
ктермен келісім жасасқан еді. 
Жеңілдіктер қыркүйек айынан 
басталған.

Жеңілдіктер 30 маусым-
нан бастап тоқтатылды.  Ар-
найы жеңілдіктерге тіркелген 
«ONAY!» қосымшасының кар-
талары автоматты түрде бұғат-
талды.  

Жеңілдікті қыркүйек айын-
да, яғни, оқу жылы басталғанда 
қалпына келтіруге болады. Қал-
пына келтіру үшін жеке куәлік 
пен оқу орнынан анықтама 
алып, «ONAY!» қызмет көрсету 
орталығына бару – шарт.  

Ерік НАРЫН,
«Ortalyq Qazaqstan»

Ғылыми орталықтың негізгі 
міндеті – кен мен өндірістік қал-
дықтардың физикалық-химиялық 
қасиеттерін терең зерттеу.  Осы 
орайда өндірістің тиімділігін 
арттыру және экологиялық қа-
уіпсіздікті қамтамасыз ету. Бұл 
бағытта заманауи зертханалық 
құрылғылармен жабдықталған 
минералогия, химиялық талдау, 
гидрометаллургия зертханалары 
мен шағын байыту фабрикасы жұ-
мыс істейтін болады. 

Орталықтың тұсаукесеріне 
Өнеркәсіп және құрылыс минис-
трлігінің, Ғылым және жоғары 
білім министрлігінің, сондай-ақ, 
ірі тау-кен өндіруші компания-
лар мен зерттеу институттары-

● ЭКОНОМИКА

Өндіріс пен ғылым тоғысты
«Қазақмыс» корпорациясы Қарағандыда тау-кен металлургияға бағытталған алаң – R&D-ор-

талығын іске қосты. Жоба оңтайлы шешімдер әзірлеп, оны қолданысқа енгізуге арналған. «Каз-
ГидроМедь» компаниясының базасында құрылған орталық кен мен өндірістік қалдықтың физи-
ко-химиялық қасиетін терең зерттеуге мүмкіндік береді. Қазақстанда сирек кездесетін құралдармен 
жабдықталған.

Аяулым СОВЕТ,
«Ortalyq Qazaqstan»

ның өкілдері қатысты. Ғалымдар 
минералогия, химиялық талдау, 
гидрометаллургия зертханала-
рымен, сондай-ақ, шағын байыту 
фабрикасымен  танысты.

Өнеркәсіп министрлігінің 
өкілдері орталықтың қызметін 
кеңейту бастамасын көтеріп, 
полиметалл мен сирек кезде-
сетін жер элементтерін зерттеу-
ді ұсынды. «Қазақмыс» өкілдері 
алаңның жаңа бастамаларды 
дамытуға арналған салааралық 
ғылыми-технологиялық хаб 
ретінде жетілдіруге дайын екенін 
мәлімдеді.

Айта кеткен жөн, R&D-хаб 
«Қазақмыс» компаниясы мен 
Ғылым және жоғары білім ми-
нистрлігі бірлесіп өткізген хака-
тон сериясының жалғасы ретін-
де құрылды. Алғашқы хакатон 

Жезқазғанда ұйымдастырылды. 
Ал, 2024 жылғы қарашада орта-
лықтың тұжырымдамасы Пре-
мьер-Министрдің қатысуымен өт-
кен Жоғары ғылыми-техникалық 
комиссияның отырысында таныс-
тырылып, мақұлданды.

Деректерге сүйенсек, «Қа-
зақмыс» корпорациясы соңғы 
бес жылда ғылыми-зерттеу және 
тәжірибелік-конструкторлық 
жұмыстарға (ҒЗТКЖ) 25 млрд 
теңгеден астам қаржы бөлген. 
Компания Қазақстанда алғашқы 
ғылыми-технологиялық хакато-
нға бастамашы болып, табысты 
өткізді. Форум қорытындысы 
бойынша тау-кен технологияла-
рымен, экологиямен, байытумен 
және өнеркәсіптік цифрландыру-
мен ұштасқан өндірістік мәселе-
лерді шешуді көздейтін 4 негізгі 

жоба іріктелді.
Биыл Қарағандыда өткен 

екінші хакатонда мыс кенін сіл-
тісіздендіру технологиясы талқы-
ланды. Наурыз айында «Каз-
ГидроМед» алаңында болашақ 
орталықтың техникалық танысты-
рылымы өтті. Қазіргі таңда орта-
лық жер астында және жер үстін-

де сілтісіздендіру технологиясы, 
өндіру мен өңдеуді оңтайландыру, 
кенеусіз кен мен қалдықтан ме-
талл алу, экологиялық шешімдер 
және цифрландыруға басымдық 
берді.

Орталық хакатонда іріктелген 
идеяларды қолданбалы зерттеу-
ге, сынақтан өткізуге және жаңа 

өндірістік шешім енгізуге ар-
налған алаңға айналады. Негізгі 
бағыттардың бірі ретінде металл 
алу тиімділігін арттыруға және 
халықаралық серіктес тартуға ба-
сымдық беріледі.

«Қазақмыс» өкілдері Қа-
зақстанның тау-кен өндіруші 
компаниялары мен ғылыми-зерт-
теу ұйымдарын жобаға қосылуға 
шақырады. Бұл орайда ұйымдар 
кенді сілтісіздендіру мен өңдеу 
саласына технология әзірлеу мен 
енгізу шарасында басты платфор-
маға айналуы мүмкін.

Мамандардың айтуынша, Қа-
рағандыдағы бұл ғылыми-техно-
логиялық орталық – Қазақстан-
ның тау-кен металлургия саласын 
ғылыми тұрғыдан қолдауға бағыт-
талған маңызды бастама. Ол өн-
дірістік тиімділікті арттырумен 
қатар, экологиялық қауіпсіздікті 
қамтамасыз етуге және ғылыми 
зерттеулерді коммерцияландыруға 
ықпал етеді.

Сурет компаниядан

Енді Абай ауданының Қой-
бас ауылының тұрғындары жыл 
бойы жергілікті қияр мен қыза-
нақ сатып ала алады. Көкөністер 
«Қойбас өнімдері» жылыжайын-
да өсіріледі. Жылыжайдың ауда-
ны – 200 шаршы метр. Көкөніс-
терді өсірумен жалдамалы 
жұмысшылар айналысады.

Ал, Топар ауылында «Ауыл 
аманаты» бағдарламасының 
арқасында инватакси іске қо-
сылды. Алынған ақшаға кәсіп-
кер арнайы автокөлік сатып 
алған, онда мүгедектер арбасына 
таңылған адамдарды тасымал-
дау ыңғайлы. Ол ауылда тұратын 
ерекше мұқтаж адамдардың қа-
жеттіліктерін қамтамасыз етуге 
бағытталған.

Абайда «Ауыл аманаты» 
бағдарламасы бойынша қаржы-
ландыру есебінен жаңа нау-
байхана ашылды. Кәсіпкер 
Вадим Аничкин алған қаржы-
сына пештер, бөлектеу шкаф-

Ауылды 
қолдау – 
болашақты 
қолдау

Абай ауданында жаңа жылыжай, наубайхана және инва-
такси іске қосылды. «Ауыл аманаты» ауыл бизнесін дамыту-
ды қолдау бағдарламасын қаржыландырудың арқасында іске 
асты.

Аяулым СОВЕТ,
«Ortalyq Qazaqstan»

Қарағанды тұрғындарының 
бірі әкімге үй тұрғындарының 
атынан жүгінді. Оның айтуын-
ша, көпқабатты үйдің қасбетін 
бояу мәселесі бұрыннан айтылып 
келеді, бірақ, тұрғындар – зей-
неткерлер мен мүгедектігі бар 
адамдар болғандықтан  оны өз 
есебінен шеше алмайды.

«Әрбір мәселе шешімін 
табады»

Қарағанды облысының 
әкімі Ермағанбет Бөлекпа-
евтың кезекті жеке қабыл-
дауына тұрғындар аулалар-
ды абаттандырудан бастап, 
шағын бизнесті дамытуға 
дейінгі түрлі өтініштермен 
келді. Бірқатар сұрақтарға 
қарағандылықтар бірден 
жауаптар мен түсініктемелер 
алды. Шешімі уақыт талап 
ететін сұрақтар бойынша 
тапсырмалар беріліп, жеке 
бақылауға алынды.

Аяулым СОВЕТ,
«Ortalyq Qazaqstan»

мәселелері де бар. Қарағандының 
тағы бір тұрғыны үйдің жанын-
дағы жаяу жүргіншілер аймағы-
ның жағдайына алаңдайтынын 
білдірді. Бұл мәселе бойынша 
аймақ басшысы Әлихан Бөйке-
хан атындағы аудан әкіміне жеке 
тапсырма берді.

Тағы бір қарағандылық саяжай 
алабында орналасқан үйді электр-
мен жабдықтау мәселесін көтерді. 
Әйел адам қуат арттыруға рұқсат 
беруді өтінді, себебі қазіргі қолда-
ныстағы кернеу жеткіліксіз. Осы 
жағдай бойынша облыс әкімі жа-
уапты қызметтерге өтінішті қол-
даныстағы заңнама шеңберінде 
қарауды тапсырды.

– Әрбір мәселе жеке көзқарас-
ты талап етеді, бірақ, олардың 
барлығы белгіленген мерзімде 
қаралып, шешімін табады, – деп 
атап өтті Ермағанбет Бөлекпаев.

Суретті түсірген
Жангелді ӘБДІҒАЛЫМ

– Біз жылу және су құбыры желілерінің 
тозуын едәуір төмендеттік. Бұл апаттар санын 
азайтты, – деп атап өтті Балқаш қаласының 
әкімі Сапар Сатаев.

Қала басшысының сөзіне сүйенсек, маги-
стральдық жүйелер мен орамішілік желілерді 
қалпына келтіруді қоса алғанда 32 шақырым 
жылу трассасы жөнделді. Биыл тағы 24 шақы-
рымды жаңарту жоспарланған, оның үштен 
бірі ауыстырылды. Сондай-ақ, 44 шақырым 
су құбыры желісі жаңартылды. Қазір тағы 23 
шақырымды ауыстыру жүріп жатыр, жобаны 
келесі жылы аяқтау жоспарланған. Басты со-
рғы станциясы жаңғыртылып, трансформатор-
лар ауысты. Бұл өнімділікті арттырып, энергия 
шығынын қысқартуға мүмкіндік берді.

– Өткен жылы облыстық бюджеттің қолда-
уымен кәріз коллекторын қайта жөндеуден өт-
кізіп, жеті шақырымнан астам желіні жаңарт-
тық. Жылдар бойы шешілмей келе жатқан су 
бұру жүйесіне қатысты мәселелер шешілуі 
тиіс. Жұмыстар жалғасады, – деп атап өтті Са-
пар Сатаев.

Оның айтуынша өткен жылдың өзінде 17 
шақырым желі мен тоғыз трансформатор жөн-
делді. Биыл тағы 12 шақырым желі жаңар-
тылып, сегіз трансформатор ауыстырылды. 
Инженерлік жұмыстар аяқталған жерлерде 
жолдар да ретке келтірілуде. Он көшеде 16 
шақырым жол жөнделмек. Шілауыз ауданын-
да орташа жөндеу жұмыстары басталып, ас-
фальт-бетон жабынының бірінші қабаты төсел-
ді.

● ӨҢІРЛЕРДІ ДАМЫТУ 

Туристік инфрақұрылым жақсарады
Балқашта алғаш рет инженерлік 

инфрақұрылымды жаңғырту бойын-
ша ауқымды жұмыстар қолға алынды. 
Осылайша ескі коммуналдық мәселелер 
шешімін тапты. Екі жыл ішінде қалада 
80 шақырымнан астам коммуналдық 
желілер, сорғы станциялары жаңар-
тылып, ескі кәріз коллекторы қайта 
жаңғыртылуда.

– Қасбет бұрыннан жаңартуды 
қажет етеді. Өз есебімізден бояуға 
мүмкіндігіміз жоқ, – деді тұрғын.

Ермағанбет Бөлекпаев аудан 
әкіміне жергілікті жерге барып, 
шығындар сметасын жасап, келесі 

жылға бюджеттік қаржыландыру 
мәселесін пысықтауды тапсырды. 
Ол қасбетті шатырмен бірге жөн-
деу қажеттігін атап өтті.

Басқа өтініштердің қатарында 
қоғамдық кеңістікті абаттандыру 

Аяулым СОВЕТ,
«Ortalyq Qazaqstan»

Сондай-ақ, бүгінде қалада коммуникация-
дан басқа, аулалар ретке келтіріліп, жаңа аялда-
малар салынуда. Биыл 11 аула жаңартылып, 94 
үйдің шатыры мен қасбеті жөнделеді. Қоқысқа 
арналған жаңа контейнерлер мен қалдықтарды 
жинауға арналған қолайлы алаңдар пайда бо-
лады.

Қаланы жөндеу жұмыстарынан басқа жаңа 
жасыл желектер де безендірілуде. Қазірдің 
өзінде 6200 ағаш егілді. Барлық учаскелер ав-
тосуару жүйесіне қосылды. Мердігер өзіне үш 
жылға көшеттерді күту бойынша кепілді мін-
деттемелер алды.

– Қазір қала тұрғындары мен туристер үшін 
ауқымды жұмыстарға байланысты ыңғайсыз-
дық туындағанын түсінеміз. Бірақ, бұл сумен 
және жылумен байланысты мәселелерді түбе-

гейлі шешу үшін қажет. Бұл орайда аздап шы-
дамдылық танытуды сұраймыз.

Қалаға келетін қонақтар үшін әуежайды 
қайта жаңарту жалғасып, ұшу залдары кеңей-
тіледі. Бұл ретте ғимараттың тарихи келбеті 
сақталады. Жаңғыртудан кейін әуежайдың 
адамдарды өткізу мүмкіндігі  30%-ға арта-
ды, ұшу географиясы кеңейеді. Қазіргі таңда 
теміржол вокзалының ғимараты жаңартылды. 
Жалпы алғанда туристік инфрақұрылым жақ-
саруда, – дейді Балқаш қаласының әкімі.

Қазіргі таңда Балқашта жағажай мен қала-
лық жағажай қалпына келтірілуде. Бұдан басқа, 
орталықтандырылған сумен қамтамасыз ету 
үшін Тораңғылық және Шұбартүбек туристік 
ауылдарында Балқаш-Тораңғылық магистрал-
ды су құбырының құрылысы жүріп жатыр.

тары, бөлшектеу үстелдері мен 
мұздатқыш камералар сатып 
алды. Қазір наубайхана күн сай-
ын мың нан шығарады. Онда 
төрт жалдамалы қызметкер жұ-
мыс істейді.

«Ауыл аманаты» бағдарла-
масының арқасында ашылған 
Сәрепті ауылының тігін цехында  
жеке тапсырыс бойынша киім 
тігіледі. Ал, Жаманжол ауылын-
дағы сүт фермасына ауыл биз-
несін қолдау бағдарламасы бой-
ынша қаржыландыру есебінен 
жаңа трактор сатып алынды.  
Енді фермер өзінің жемшөп ба-
засын жасақтай алады. Бұл өз 
кезегінде түпкі тұтынушы үшін 
сүт пен ет бағасының өсуін те-
жеуге алып келуі тиіс.

«Ауыл аманаты» бағдарла-
масы ауыл шаруашылығын да-
мытуға ғана емес, ауылдарда за-
манауи кафелер ашуға, дүкендер 
ассортиментін кеңейтуге мүм-
кіндік беруде.

Суреттер облыс әкімдігі 
сайтынан

● БАСПАСӨЗ ТУРЫ

Жаңа 70 көлік құралы 
жолға шығады

Қарағанды қаласында жолау
шылар тасымалын жеті ірі тасы
малдаушы ұйым жүзеге асырады. 
Олар бүгінде 48 қалалық және 48 
қала маңындағы маршрут бойын
ша жүреді. Күн сайын облыс орта
лығының көшелеріне 460қа жуық 
автобус шығады. Бұл – жоспар
ланған көрсеткіштің 90 пайызы. 
Автопаркты жаңарту бағытын
дағы жұмыстар 2019 жылдан бері 
тұрақты түрде жүргізілуде. Күні 
бүгінге дейін тасымалдаушылар 
300ден астам жаңа автобус сатып 
алыпты. Ал, биыл жыл соңына 
дейін тағы 70 көлік құралын са
тып алу жоспарда бар. 

– Өздеріңіз білесіздер, қазір
гі тариф – 200 теңге. Бұл баға 
былтыр бекітілген болатын. 
Алайда, биылғы жағдай мүлде 
басқа. Жанармай бағасы сәуір
ден бері 30 теңгеге қымбаттады. 
Сонымен қатар, тасымалдау са
пасын арттыру мақсатында жаңа 
автобустар сатып алынып, бұрын 
жабылған маршруттар қайта жан
дана бастады. Бұл – бюджетке де, 
тасымалдау шы мекемелерге де 
салмақ. Сондықтан, тарифті қай
та қарау күн тәртібіне қойылып 
отыр, – деді Қарағанды қаласы
ның тұрғын үйкоммуналдық ша

Көлік сапасында мін жоқ
Қоғамдық көлік – әр тұрғынның күнделікті тіршілігін жеңілдетіп тұрған басты құрал. Әсіресе, 

өндірісі өркендеген, қала мен қала маңы тығыз орналасқан Қарағанды облысы үшін автобус жүй-
есінің үздіксіз әрі сапалы жұмыс істеуі аса маңызды. Соңғы жылдары өңірде бұл бағытта біршама 
жұмыс қолға алынып, тасымалдау сапасын жақсарту жолында кешенді шаралар атқарылуда. Де-
генмен, мұның барлығы – мол қаржыны талап ететін үдеріс. Енді, сол саланың бейнетін тартқан та-
сымалдаушылар мен жергілікті билік өкілдері жолақы тарифін қайта қарауға мәжбүр. Ал, ең басты 
себеп – жанармай бағасының қымбаттауы.  Бұқаралық ақпарат құралдарының өкілдері қоғамдық 
көлікке қатысты бірнеше нысанды аралап, автобустардың қазіргі жай-күйімен және жаңалықта-
рымен танысып қайтты. 

Ербол ЕРБОЛАТ,
«Ortalyq Qazaqstan»

руашылығы, жолаушылар көлігі 
және автомобиль жолдары бөлімі 
жолаушылар көлігі секторының 
меңгерушісі Темірлан Талдыбаев.

Егер ұсыныс қолдау тапса, та
риф Алматы қаласындағы бағамен 
теңеседі. Яғни, жол ақысы 250 
теңгеге дейін көтерілуі бек мүм
кін. 

Қарағанды қаласындағы ең ірі 
автопарктердің бірі – «№1 таксо
комбинат». Қалалық бағыттардың 
бірқатарын қамтамасыз етіп отыр
ған кәсіпорын соңғы жылдары 
ауқымды жаңғырту жұмыстарын 
қолға алған. Қазіргі таңда қолда
ныстағы көліктердің 70 пайызы 
жаңартылыпты. 

– Қазіргі таңда біздің иелі
гімізде 115 автобус бар. Оның 
ішінде 64і – жаңа үлгідегі Yutong 
маркалы техника. Біз №1, 7, 13, 28, 
30 және 31 бағыттағы автобуспен 
жолаушыларды тасымалдаймыз. 
Алдағы жоспарымыз – автопаркті 
тағы 20 жаңа автобуспен толықты
ру. Жаңа техника лизингтік жүйе 
арқылы жергілікті өндірушілер
ден сатып алынады. Сонымен қа
тар, кәсіпорында ауқымды жаңғы
рту жұмыстары басталып кетті. 
Барлық құрылыс алаңдары іске 
қосылған. Ал, кадр мәселесіне 
келсек, жүргізуші мамандар әлі 
де жеткіліксіз. Дегенмен, бүгін
гі күні штаттық құрам жартылай 
толықты. Келешекте автоматты 
автокөлік жуу жүйесін орнатуды 
жоспарлап отырмыз, – дейді «№1 

таксокомбинат» ЖШС директоры 
Алексей Пен.

№3 автопаркте 
үлкен өзгеріс

Қарағандыдағы тағы бір ірі 
нысан – №3 автопарк. Бұл авто
парк нысаны да толық жаңартылу
да.

– Автопарктің төрт филиалы 
бар. Барлық филиалдардың ав
тобусы осы жерде техникалық 
қызметтен өтеді. Біз автопаркті 
жаңғыртуды 2011 жылдан баста
дық. 2019 жылы 75 жаңа Yutong 
маркалы автобусын, 2022 жылы 
жергілікті өндірістен 50ге жуық 
автобус сатып алдық. Бұл – қоғам
дық көлік сапасын арттыру жо
лындағы жоспарлы әрі жүйелі 
жұмыс. Енді биыл тағы 75 жаңа 
автобусты сатып алуды көзделуде. 
Осылайша, автопарктегі барлық 
автобустарды толық жаңартуды 
жоспарда. Жаңа модельдер кең, 
әрі техникалық, экологиялық та
лаптарға толық сай, – деді «№3 
Автобус паркі» ЖШС директоры 
Артур Григорян.

Кәсіпорында тек техникалық 
база ғана емес, жүргізушілер
ге арналған әлеуметтік ин
фрақұрылымды да дамытуды 
ұмытпаған. Бүгінде мұнда спорт
зал, үстел ойындарына арналған 
бөлме, тіпті, бассейні бар демалыс 
аймағы жұмыс істеп тұр. Авто
парк директоры «Жүргізушілер 

(Соңы. Басы 1-бетте)

Атқарылып жатқан жұмы
стар үнемі бақылауда. Монито
ринг аясында Әлихан Бөкейхан 
ауданы прокуратурасы қызмет
керлері тұрақты түрде тексері
стер ұйымдастырады. Мәселен, 
өткен айдың ортасында болған 
кезекті тексеріс кезінде прокура
тура өкілдері құрылысмонтаж 
жұмыстарының барысымен та
нысып, нәтижесінде ұсыныстар 
мен ескертулер берген болатын. 
Старая Тихоновка кентін орта
лықтандырылған сумен қамта
масыз ету мәселесі Қарағанды 
қаласы әкімдігі мен Ә.Бөкейхан 
ауданы прокуратурасының 
тұрақты бақылауында. Жоба
лардың барлығы жоспар бойын
ша жыл соңына дейін аяқталуы 
тиіс. 

Сумен жабдықтау жоба
лары ел бойынша он облыста 
қолға алынған. Оның аясында 
2,6 шақырым су құбырлары са
лынып, 468 елдімекен сумен 
қамтылады. Бұл сол өңірлердің 
1,3 миллион тұрғынын ауыз 
сумен толық көлемде қамтуға 

мүмкіндік береді. 
Жалпы, Қаржы министрлі

гінің дерегінше, 27 маусымдағы 
мәліметке сәйкес Арнаулы мем
лекеттік қорда жинақталған 
ақша 103,4 млрд теңгеге жеткен. 
Бұл ретте жиынтық түсімдердің 
көлемі 433,3 млрд теңгеге, ал, 
шығыстардың сомасы 329,9 
млрд теңгеге ұлғайды. 

Қайтарылған активтер қара
жат түрінде ғана емес, жылжы
майтын мүлік, бағалы тари
химәдени жәдігерлер түрінде 
де тіркелуде. Мәселен, қазірдің 
өзінде 34 млрд теңге сомаға 48 
актив сатылды. Ал, тарихимә
дени маңызы бар құнды нысан
дар атап айтқанда, ерте темір 
дәуірі мен орта ғасырлардағы 
жәдігерлер ғылыми зерттеулер 
үшін Ұлттық музейінің тұрақты 
коллекциясына берілді.

Қайтарылған активтер 
арқылы халықтың өмірін жақ
сартатын жобаларға басымдық 
беріледі. Мемлекеттің қаража
тын нақты пайдалану әлеуметтік 
жағдайды жақсартумен бірге, 
елдің ұзақмерзімді дамуына жол 
ашады. 

Қайтқан активте 
қайыр бар 

демалыс күндері кешенге отба
сымен келіп, тынығуына болады» 
дейді. 

Түйін
Бүгінде Қарағанды қаласын

дағы қоғамдық көлік саласын қол
дау мақсатында жергілікті бюд
жеттен тұрақты түрде субсидия 
бөлінеді. Бұл – тасымалдаушы

лар, жолаушылар үшін де маңыз
ды әлеуметтік қолдау. Әсіресе, 
соңғы жылдары енгізілген элек
тронды төлем жүйесі саладағы 
ашықтықты арттырып, есеп мәсе
лесін айтарлықтай жеңілдеткен. 
Әрі әкімдік пен тасымалдаушы 
компанияның нақты жолаушы 
ағынын бақылауына мүмкіндік 
берген. Ал, бұл артық құжат айна

лымын қысқартқан. 
Сала мамандары кейбір бағыт 

бойынша жол ақысын төлемей
тіндердің әлі де кездесетінін баса 
айтты. Осы мәселеге ерекше 
тоқталып, қоғамдық мәдениет пен 
жауапкершілікке шақырды. Ал, 
жолаушылар мен тасымалдаушы
лар арасындағы құрмет – баршаға 
ортақ жауапкершілік.

Кәсіпкерлер палатасының 
алаңында агроөнеркәсіптік кешен 
бойынша салалық кеңестің оты
рысы өтті. Жиын барысында ауыл 
шаруашылығын дамыту мәсе
лелері, жаңа қаржы құралдары, 
субсидиялау проблемалары және 
жабайы жануарлардың миграци
ясының егінге әсері талқыланды.

Кеңес төрағасы Игорь Жабяк 
отырыста  бизнес, мемлекеттік 
органдар мен даму институтта
ры арасындағы ашық диалогтың 
маңыздылығын атап өтті. «Даму» 
қорының аймақтық филиалының 
бас менеджері Құралай Әбілди
на бизнеске көрсетілетін қолдау 
шаралары туралы егжейтегжейлі 
баяндады. Оның айтуынша, «Ке
пілдік қоры – 1» бағдарламасы 
кепіл жеткіліксіз болған жағдайда 

● КӘСІПКЕРЛІК

Аграрлар қолдаусыз қалмайды
Аймақ кәсіпкерлері мен 

аграрлық сала қызметкер-
лері қаржыландыруға қол-
жетімділік, цифрландыру 
және қолдау шараларын 
талқылады.

Аяулым СОВЕТ,
«Ortalyq Qazaqstan»

соманың 85%ына дейін өтеуге 
мүмкіндік береді. Бүгінгі таңда 
бағдарлама екінші деңгейлі бірқа
тар банктерде қолжетімді.

Сондайақ, жақын арада 12,3% 
(әлеуметтік жобалар үшін – 11,3%) 
жылдық мөлшерлемемен 200 млн 
теңгеге дейінгі несиелерді субси
диялау басталады деп күтілуде.

Жиында облыстың «Аграр
лық несие корпорациясы» АҚ 
филиалы директорының орынба
сары Дәурен Меллятов агроне
сиелерге өтінім беруге арналған 
онлайнплатформаның іске қо
сылатынын хабарлады. Жаңа 
цифрлық сервис аграршыларға 
құжаттарды онлайн тапсырып, 
өтінімдерді қашықтан рәсімдеуге 
мүмкіндік береді. Платформаның 
толық іске қосылуы 15 шілдеде.

– Агробизнес өкілдері жиында 
несие мөлшерлемесінің жоғары 
екеніне алаңдаушылық білдірді. 
Қатысушылардың айтуынша, 
22%ға дейінгі қолданыстағы 
мөлшерлемелер инвестициялық 
жобаларды дамытуға мүмкін
дік бермейді. Бұл орайда шағын 
және орта шаруашылықтар қол
дау бағдарламаларынан тыс қа

лып отыр, ал, ірі агроқұрылымдар 
жеңілдетілген жағдайларға қол 
жеткізе алады. Бұл салада әлеу
меттік теңсіздік туғызып отыр, –  
деді «QARAGRO QOLDAU» ЖК 
басшысы Балғат Жүмкин.

Қатысушылар осы мәселе 
төңірегінде басым салалар тізімін 
кеңейтіп, ет және сүт өнімдерін 
қайта өңдеуді енгізуді ұсынды. 
Ауыл шаруашылығы өндірушілері 
үшін жеңілдетілген қаржыланды
ру мүмкіндігін қарастыруды негіз
ге алу жөнінде пікірлер болды.

Кеңесте талқыланған маңыз
ды мәселелердің бірі – киіктер 
көшінен келген залал. Ауыл ша
руашылығы басқармасының 
мәліметінше, бүгінде облыс ау
мағында 30 мың гектардан астам 
егістік зақымданған.

– Фермерлер шығынға ұшы
рауда. Бірақ, өтемақы төлеудің 
нақты механизмі жоқ. Сақтанды
ру компаниялары бұл жағдайды 
сақтандыру оқиғасы ретінде мой
ындамайды, ал, бюджет қаража
ты жеткіліксіз, – деді басқарма 
басшысының орынбасары Сырым 
Бошпанов.

Осы мәселе төңірегінде облыс

тық штаб құрылып, фото және 
бейнематериалдар жиналып, ак
тілер рәсімделуде. Алайда, қаты
сушылар барлық аудандар үшін 
бірыңғай нұсқаулық әзірлеу қа
жеттігін атап өтті. Бұл залалды 
заңды түрде құжаттауға мүмкіндік 
береді.

Сондайақ, киік популяциясын 
бақылау және олардың санын рет
теу мәселесі Үкімет деңгейінде 
шешімдер аясында қаралуы тиіс 
екені айтылды.

Кеңес соңында фермерлерді 
қолжетімді цифрлық сервистер 
мен қолдау шаралары тура
лы ақпараттандыруды күшей
ту тапсырылды. Басым салалар 
тізімін кеңейту мен жеңілдетілген 
несиелеу шарттарын республика
лық деңгейде талқылау көзделді. 

Алдағы уақытта ауыл шару
ашылығы министрлігі мен жер
гілікті атқарушы органдармен 
бірлесіп, жабайы жануарлар кел
тірген зиянды өтеу механизмі 
пысықталмақ. «Кең дала» бағдар
ламасы шеңберіндегі құралдар
ды қоса алғанда, аграршылардың 
қаржыландыруға қолжетімділігін 
жетілдіру жұмыстары жалғасады. 

Министрлікте мәлімдегендей, 
тамақтану стандартына сәйкес та
мақтануды ұйымдастыру процесі
не қатысушылардың барлығының 
нақты функциялары анықталды. 
Санитариялықэпидемиологиялық 
бақылау комитеті үлгілік мәзірдің 
3 нұсқасын әзірлеп, оларды өңірлік 
денсаулық сақтау басқармаларына 
жіберді. 

«Жергілікті жерлерде атаана
лардан, балалардан және педагоги
калық қоғамдастықтан негізделген 
тілектер болған жағдайда ұсы
нылған түрдегі немесе өзгерістер 
енгізе отырып, перспективалық 

● ДЕНСАУЛЫҚ 

Ас – адамның арқауы
Денсаулық сақтау министрлігі биылғы оқу жылының басынан бастап, еліміздің мектепке дейін-

гі және мектеп ұйымдарында тамақтанудың жаңа стандартын енгізуге дайындық жүргізуде. Жаңа 
стандарт семіздік, қант диабеті, жүрек-қан тамырлары және басқа да созылмалы аурулардың даму 
қаупін азайту мақсатында қант пен тұзды тұтынуды азайтуды қоса алғанда, оқушылардың диета-
сын жақсартуға бағытталған. 

мәзір бекітілуі мүмкін», – деп атап 
өтті Денсаулық сақтау бірінші ви
цеминистрі Тимур Сұлтанғазиев. 

Дұрыс тамақтану саласын
дағы сарапшылардың бағалауы 
бойынша стандарт талаптарын қа
таң сақтау балалардың семіздігін 
1015%ға, 2 типті қант диабетін 
1020%ға, артериялық гипертен
зияны 818%ға және басқа созыл
малы ауруларды 515%ға төмен
детуге ықпал етеді.

Қазіргі уақытта Қазақ тамақта
ну академиясының, Ұлттық сала
уатты тамақтану орталығының, 
ЮНИСЕФтің, Ұлттық қоғамдық 
денсаулық сақтау орталығының 
және Санэпидбақылау комитетінің 
Ұлттық сараптама орталығының 
мамандарын тарта отырып, оқыту 
ісшаралары белсенді жүргізілуде. 

Қарағанды облысы – еліміздің индустриялық жүрегі ғана емес, сондай-ақ, тұрақты әлеумет-
тік-экономикалық даму жолына түскен өңір ретінде танылып отыр. 2024 жылдың қорытындысы 
– осының жарқын дәлелі. Өңірдің даму жоспары жүйелі жүзеге асырылып, маңызды ұлттық ин-
дикаторлар орындалды, инвестициялар көлемі рекордтық деңгейге жетті, жаңа өндірістер іске қо-
сылып, мыңдаған жұмыс орны ашылды. Әлеуметтік қолдау шаралары толық көлемде орындалып, 
халықтың өмір сүру сапасын жақсарту бағытында ауқымды жұмыстар атқарылды. Қарағанды 
облыстық мәслихатының кезекті XXVII сессиясында аймақтың жетістіктері мен шешімін күткен 
мәселелері жан-жақты талқыланды. Бұл – бір жылдың қорытындысы ғана емес, болашаққа бастар 
берік негіздің айғағы. 

● ОБЛЫСТЫҚ МӘСЛИХАТТА

Тұрақтылық өрлеуге бастайды

Маңызды мәселелер 
талқыланды

Сессия жұмысына облыс 
әкімі, облыс әкімінің орынбасар-
лары, басқарма басшылары, депу-
таттар, қоғамдық ұйымдар өкіл-
дері мен БАҚ өкілдері қатысты.

Сессия барысында облыстың 
2021-2025 жылдарға арналған 
даму жоспарының 2024 жылғы 
орындалу қорытындылары қарал-
ды. 

Облыс әкімі Ермағанбет 
Бөлекпаев депутаттарға берген 
есебінде облысты дамыту жоспа-
ры аясында атқарылған жұмыстар 
жөнінде баяндады.

Аймақ басшысының айтуын-
ша, құжатта жалпы 652,4 млрд 
теңгеге 158 іс-шараны қамтитын 
23 негізгі ұлттық индикатор көз-
делген. Жыл қорытындысы бой-
ынша қаражатты игеру деңгейі 
97,5%-ды құрады.

– Өңірді дамыту жоспарының 
орындалуына жалпы баға бер-
генде, негізгі көрсеткіштердің оң 
динамикасы байқалады. Облыс 
экономикасының өсімі 11,3%-
дан асып, жалпы көлемі 9,2 трлн 
теңгені құрады. Өнеркәсіптік 
өндіріс 12%-ға артты. Негізгі ка-
питалға салынған инвестиция 
көлемі 1,432 трлн теңгеден асып, 
61%-ға өсті. Бұл – негізгі ұлттық 
индикаторлардың бірі. 194 млрд 
теңгеге 13 жаңа өндіріс іске қо-
сылып, 2 609 жаңа жұмыс орны 
ашылды. Жалпы, инвестициялық 
портфель 4,3 трлн теңгеге баға-
ланған 108 жобаны құрайды. Жыл 
соңына дейін қосымша 167 млрд 
теңгеге 37 инвестициялық жоба-
ны жүзеге асыру жоспарланған. 
Бұл – 2 600 жаңа жұмыс орнын 
ашуға мүмкіндік береді. Ауыл 
шаруашылығының жалпы өнімі 
– 16%-ға өсіп, 477 млрд теңгені 
құрады. Аймақта 1 млн 300 мың 
тонна көлемінде рекордтық астық 
жиналды. АӨК саласында биыл 
45,8 млрд теңгеге 33 инвестици-
ялық жобаны іске асыру жоспар-
ланып отыр. Осы арқылы 383 жұ-
мыс орны құрылмақ, – деді аймақ 
басшысы.

Статистикалық деректерге 
сүйенсек, құрылыс көлемінің ин-
дексі 123,7%-ды құраған. Жалпы 
ауданы 540,3 мың шаршы метр 
тұрғын үй пайдалануға берілген, 
оның 80%-ы – коммерциялық 
тұрғын үй. Барлығы 5 006 пәтер 
пайдалануға берілген.

Сауда саласында есепті кезең-
де айналым көлемі 4,7 трлн тең-
геге жетсе, көлік қызметтерінің 
көлемі 419,3 млрд теңгеге дейін 
артқан.

Халықтың өмір сүру сапа-
сын жақсарту – басым бағыт 
болып қала береді. Әлеуметтік 
игіліктермен және қызметтермен 
қамтамасыз ету жоспары орын-
далды. Атап айтқанда, қалаларда 
халықтың орталықтандырылған 
сумен қамтылу деңгейі 99,4%-
ды, ал, ауылдық елдімекендерде 
97,9%-ды құрады.

Жылу желілерінің тозуын 
төмендету көрсеткіші орындал-
ды, қатты тұрмыстық қалдықтар-
ды қайта өңдеу және кәдеге жара-
ту көрсеткіштері де жақсарыпты. 

Жәлел ШАЛҚАР,
«Ortalyq Qazaqstan»

Жақсы және қанағаттанарлық 
жағдайдағы облыстық маңызы бар 
автожолдардың үлесі 94%-ға жет-
кен.

Халықтың өмір сүру ұзақтығы 
73,5 жас деген межемен салы-
стырғанда 73,97 жасқа дейін өсті. 
Жұмыссыздық деңгейі 4% деңгей-
інде сақталып отыр, 30 мыңнан 
астам жұмыссыз азамат жұмыспен 
қамтылды.

Мемлекеттік атаулы әлеуметтік 
көмек 1,1 млрд теңге көлемінде 
дер кезінде төленді, ол 7 мыңға 
жуық адамды қамтыды.

Даму көрсеткіші – 
көңілдегідей

Сонымен қатар, аймақ бас-
шысы бірқатар мәселелерге де 
тоқталды. Оның айтуынша, кейбір 
кемшіліктердің негізгі себептері – 
жоғары тұрған бюджеттен қаржы-
ландырудың кешіктірілуі, заңна-
маға енгізілетін өзгерістер және 
облысқа қойылған жоспарлардың 
шынайы мүмкіндіктерден жоғары 
болуы.

Өз кезегінде облыс бойынша 
тексеру комиссиясының төраға-
сы Дана Мұхамеджанова индика-
торлардың көрсеткіштерін келесі 
жылдың соңында ғана қалыпта-
сатын статистикалық деректерге 
сүйене отырып жоспарлау тәжіри-
бесінен бас тартуды ұсынды.

Ол әрбір іс-шараның орында-
луын жүйелі түрде мониторингтен 
өткізіп, бақылау жүргізудің нақты 
ұйымдастырылуы қажеттігін ерек-
ше атап өтті.

Қаржы басқармасының бас-
шысы Людмила Башарина 2024 
жылғы облыстық бюджеттің атқа-
рылуы туралы есепті депутаттарға 
ұсынды. Сондай-ақ, 2025-2027 
жылдарға арналған бюджетке өз-
герістер енгізу мәселелері талқы-
ланды. Людмила Башарина бюд-
жеттің орындалу көрсеткіштері 
мен шығыстардың мақсатты пай-
даланылуына тоқталып, жоспар-
ланған қаржылық түзетулерді та-
ныстырды.

Дерекке сүйенсек, облыстық 
қазынаға жалпы түсім жоспары 
100,2%-ға орындалды. Шығыстар 
бұл жоспардың 98%-ын құрайды.

Кірістер бойынша жылдық 

жоспар 104,5%-ға орындалды. 
Жоспарланған 163,4 млрд тең-
генің орнына бюджетке 170,7 
млрд теңге түсіп, артық орындау 
7 млрд теңгені құрады.

Алайда, 12,8 млрд теңге 
игерілмеген. Оның ішінде, 6,3 
млрд теңге республикалық бюд-
жеттен бөлінбеген, ал, 6,1 млрд 
теңге игерілмей қалды.

Қаражаттың игерілмеу се-
бептері ретінде жеткізушілердің 
келісімшарт талаптарын бұзуы, 
сот процестері, тауарлардың жет-
кізілмеуі, қызметтердің нақты 
орындалған көлемі үшін ғана 
төлеу тәртібі және басқа да фак-
торлар аталды.

Бюджет қаражатын тиімсіз 
және толық игермегені үшін жау-
апты әкімшілердің жауапкершілі-
гін арттыру мақсатында шаралар 
қабылданды: 32 лауазымды тұлға 
тәртіптік жауапкершілікке тар-
тылды.

Бюджеттің әлеуметтік бағыты 
сақталып, барлық әлеуметтік мін-
деттемелер толық орындалды.

Коммуналдық инфрақұрылым 
нысандарының жылу және сумен 
жабдықтау желілерінің тозуын 
азайту мақсатында жөндеу науқа-
ны басымдық ретінде іске асы-
рылды.

Облыстық мәслихаттың бюд-
жет және жергілікті басқару мен 
өзін-өзі басқаруды дамыту жөнін-
дегі тұрақты комиссиясының 
төрағасының міндетін атқарушы 
Гамаль Тоқсамбаев бірқатар ұсы-
ныстарын жария етті.

Атап айтқанда, өңірдің 
қаржылық дербестігін арттыру 
үшін салық салу базасын кеңейту 
бағытындағы жұмысты жандан-
дыру қажет екені айтылды.

Сонымен қатар, депутаттар 
корпусының бастамасымен жер-
гілікті атқарушы органдар 2024-
2026 жылдарға арналған көлең-
келі экономикаға қарсы іс-қимыл 
жөніндегі облыстық іс-шаралар 
жоспарын әзірлеп, бекітті.

Сессияда қоғамда бұқара-
лық мәдениетті қалыптастыру 
мақсатында әлеуметтік-мәдени 
нысандардың жұмыс тиімділі-
гі, денсаулық сақтау саласына 
қатысты бірқатар шешімдерге 

өзгерістер енгізу және медицина 
қызметкерлерін әлеуметтік қолдау 
шараларын жетілдіру мәселелері 
қаралды. Бұл мәселелер бойын-
ша облыстық мәдениет, архивтер 
және құжаттама басқармасының 
басшысы Ғалымжан Өтелбайұлы 
және денсаулық сақтау басқарма-

сының басшысы Самат Кенжиба-
ев баяндама жасады.

Ұлт рухының қайнар көзі
Ғалымжан Өтелбайұлының 

мәлімдеуінше, 2025 жылы мәдениет 
саласын дамытуға баса назар ауда-
рылуда. Бүгінде облысымызда 571 
мәдениет және өнер ұйымы жұмыс 
істейді. Бұл салада 7 234 маман ең-
бек етуде. 

– Облыстық мәслихаттың жұ-
мыс топтары аудандар мен қала-
лардағы мәдениет нысандарының 

нақты жағдайын зерттеп, өзекті 
мәселелерді анықтады. Нәтижесін-
де ұсыныстар жинақталып, мәсли-
хаттың шешім жобасына енгізілді. 
Алдағы уақытта осы ұсыныстар 
негізінде нақты өтінімдер әзірленіп, 
кезең-кезеңімен жүзеге асыры-
лады. Мәдениет саласы – ұлттың 
рухани болмысын айқындайтын, 
қоғамдық сананы қалыптастырып, 
жастар тәрбиесіне ықпал ететін тірі 
жүйе. Осыны ескере отырып, мәде-
ниетті жүйелі дамыту бағытында 
бірқатар маңызды жұмыстар қолға 
алынуда. Атап айтқанда, басқарма-

ның жұмыс тиімділігін арттыру 
мақсатында штаттық бірліктермен 
толықтыру, мәдени мекеме бас-
шыларын заманауи менеджмент 
негіздеріне оқыту, жобалық-смета-
лық құжаттамалары дайын, бірақ 
ескіріп кету қаупі бар нысандарға 
уақытылы қаржы қарастыру мәсе-
лесі жоспарға енгізілді. Сонымен 
қатар, мәдениет пен архив нысан-
дарын жөндеу, материалдық-техни-
калық базаны жаңарту, архив ісін 
жетілдіру, К.Станиславский атын-
дағы театрда өрт сөндіру жүйесін 
жаңғырту және археологиялық қаз-
ба жұмыстарын жүргізу бағыттары 
қарастырылуда, – деді облыстық 
мәслихаттың әлеуметтік-мәдени 
даму және халықты әлеуметтік 
қорғау жөніндегі тұрақты комиссия 
төрағасы Қадиша Оспанова. 

Бұдан бөлек, биыл Абай Құнан-
байұлының 180 жылдығына орай 
Абай облысына делегация жіберу, 
республикалық айтыс финалына 
қатысу, Абай оқуларын ұйымда-
стыру және мемлекеттік мереке-
лерге арналған ауқымды мәдени 
іс-шаралар өткізу жоспарланып 
отырғаны айтылды. 

Мәдениет саласына инновация-
лар мен цифрлық технологияларды 
енгізу де басты назарда. Музейлер 
мен архивтерде жасанды интел-
лектіні қолдану, концерттік шара-
лардың цифрлық архивін қалып-
тастыру, интерактивті форматтағы 
көрмелер мен заманауи жобаларды 
іске қосу қолға алынып жатқанын 
атап айту керек.

– Алдағы үш жылда мәдени-
ет нысандарын кезең-кезеңімен 
жөндеуден өткізу үшін Ұлттық 
экономика министрлігі және Мәде-
ниет және ақпарат министрлігімен 
бірлесе отырып, даму жоспары 
әзірленуде. Бұл жұмыс мәдени ин-
фрақұрылымды жүйелі дамытуға 
және бюджет қаражатын тиімді 
жоспарлауға мүмкіндік береді, – 
деп қосты Қадиша Базарбайқызы. 

Осы орайда әр қала мен аудан 

алдағы үш жылда күрделі жөндеуді 
қажет ететін мәдениет және архив 
нысандары туралы ұсыныстарын 
алдын ала жолдауы тиіс. Бұл бағыт-
та Қарқаралы ауданы үлгі ретінде 
зерделеніп, басқа өңірлерге жолда-
нуда.

Дерекке сүйенсек, кітапханалар-
ды жаңғырту мақсатында Н.Гоголь 
атындағы облыстық кітапхананы 
модернизациялау тұжырымдамасы 
әзірленіп жатыр. Сонымен қатар, 
23 ауылдық кітапхана бойынша 
«Қазақстан халқына» қорына ұсы-

ныстар берілді. Концерт залының 
жобалық-сметалық құжаттамасы 
дайындалып жатыр, жыл соңына 
дейін аяқталады деп күтілуде. Бұл 
жұмыс демеушілердің қолдауымен 
жүзеге асырылуда.

Музей ісін заман талабына сай 
қайта құру – келушілер санын арт-
тырудың басты шарты. Көрмелер 
мен экспозициялар заманауи циф-
рлық форматқа көшіріліп, интерак-
тивті мазмұнмен байытылуы тиіс. 
Облыстық өлкетану музейін жаңар-
ту жұмыстарын жыл соңына дейін 
аяқтау жоспарланған.

Сонымен қатар, облыстық мәс-
лихаттың депутаты Қадиша Оспа-
нова баяндамаға қосымша ретінде 
мәдениет саласына баса көңіл бөлу 
қажеттігін айтып, жалақы көтеру, 
маман тапшылығын жою сынды 
бірқатар мәселені ортаға салды. 
Облыс орталығында төрт мәдени 
нысанды салу мәселесін қарауды 
ұсынды.

Олар –  облыстық архив, 1500 
орындық концерт залы, бейнелеу 
өнері музейі, Н.Гоголь атындағы 
облыстық кітапханаға жаңа ғимарат 
салып беру.

Дәрі-дәрмекпен 
қамту деңгейі қандай?

Қарағанды облысында орфандық 
(сирек кездесетін) аурулармен ауы-
ратын азаматтарға кепілдендірілген 
тегін медициналық көмек шеңберін-
де тізімде жоқ қымбат дәрі-дәрмек-
терді жергілікті бюджет есебінен 
сатып алу дәстүрге айналған. Бұл 
көмек облыстық мәслихаттың 
шешіміне сәйкес жүзеге асырылады. 
Биыл осы мақсатқа 1,5 млрд теңге 
бөлініп, 202 пациент қамтылған.

Дерекке сүйенсек, қазір қосым-
ша үш науқасқа арналған аса қымбат 
дәрілік заттарға қажеттілік туындап 
отыр. Касимерсен – Дюшеннің бұл-
шықет дистрофиясы диагнозымен 
ауыратын 10 жастағы балаға. 6 айға 
қажеттілік – 208 флакон, жалпы со-
масы 200,7 млн теңге.

Селуметиниб (Коселуго) – 
нейрофиброматозбен ауыратын 9 
жастағы балаға арналған. Қажет-
тілік – 360 капсула, құны – 45,7 млн 
теңге. Велаглюцераза альфа – Гоше 
дертіне шалдыққан 20 жастағы на-
уқасқа 91 флакон қажет, құны – 40,2 
млн теңге.

Аталған дәрілік заттар Қа-
зақстан Республикасы Денсаулық 
сақтау министрінің 2021 жылғы 
5 тамыздағы №75 бұйрығымен 
бекітілген тегін амбулаториялық 
дәрі-дәрмектер тізіміне кірмейді, 

сондай-ақ, жергілікті бюджет есебі-
нен қаржыландырылатын тізбеде де 
жоқ. Осыған байланысты, облыстық 
мәслихат шешіміне өзгерістер енгізіп, 
жоғарыда аталған дәрі-дәрмектерді 
қосымша енгізу ұсынылатынын атап 
айту керек.

Сонымен қатар, «Қазақстан 
халқына» қоғамдық қоры 2025 жылы 
16 пациентті 1,46 млрд теңге сомасына 
қамтамасыз еткеніне қарамастан, 2025 
жылдан бастап, 10 пациентке арналған 
дәрілерді сатып алуды тоқтататынын 
хабарлады. Қор облыс әкімдігіне осы 
пациенттерді 2025 жылдан бастап – 3 
науқасты, 2026 жылдан бастап – бар-
лық 10 науқасты жергілікті бюджет 
арқылы қамтамасыз етуді ұсынды.

Егер бұл міндет жергілікті деңгей-
де шешімін таппаса, аталған азамат-
тардың өміріне қауіп төнуі мүмкін. 
Осыған орай, мәслихаттың шешіміне 
өзгерістер енгізіп, көрсетілген дәрілік 
заттар бойынша қаржы бөлуді қара-
стыру қажет.

Кадр тапшылығы қайтсе 
жойылады?

Елімізде және Қарағанды об-
лысында медициналық кадрлар 
тапшылығын шешу – денсаулық 
сақтау жүйесін дамытудағы басым 
бағыттардың бірі. Ауылдық жер-
лерде және аудандардың орталықта-
рында мамандар жетіспеушілігі ха-
лыққа көрсетілетін медициналық 
қызмет сапасына теріс әсер етеді. 
Сондықтан, соңғы жылдары кадрлық 
тапшылықты азайтуға бағытталған 
бірқатар заңнамалық және әлеуметтік 
қолдау шаралары қабылданып, іске 
асырылуда.

2024 жылы республика көлемінде 
қабылданған заңнамаға сәйкес, ауыл-
дық жерлерге бес жылға жұмысқа 
келген дәрігерлерге 100 айлық есептік 
көрсеткіш (шамамен 8,5 миллион 
теңге) көлемінде біржолғы көтерме 
жәрдемақы төленеді. Бұл қаражат 
ең қажетті мамандықтар – жалпы 
тәжірибе дәрігерлері, акушер-ги-
некологтар, педиатрлар және ане-
стезиолог-реаниматологтарға ар-
налған. Қарағанды облысында бұл 
заңнамаға сәйкес арнайы төрт ост-
родефицитті мамандық анықталды.

Сонымен қатар, облыс мәслиха-
ты 2023 жылы қабылдаған шешімге 
сәйкес, медициналық қызметкерлер-
ге арналған әлеуметтік қолдау ауыл-
дық жермен қатар, аудандар мен об-
лыс орталықтарында да кеңейтілді. 
Мәселен, кардиолог, нейрохирург, 
хирург сияқты мамандарға 3-5 мил-
лион теңге аралығында көтерме 
жәрдемақы тағайындалған. Мұндай 
қолдау дәрігерлердің аудан орта-
лықтарында да жұмыс істеу ынта-
сын арттыруға бағытталған.

Денсаулық сақтау басқармасы-
ның басшысы Самат Кенжибаевтың 
айтуынша, медициналық кадрлар 
тапшылығын жою – облыстың стра-
тегиялық маңызды міндеті.

– Біз жас мамандарды тарту 
үшін барлық мүмкіндіктерді пай-
даланып жатырмыз. Заңнамалық 

қолдау, қаржылай жәрдемақы-
лар, тұрғын үймен қамтамасыз 
ету. Бұл шаралар кадрлардың 
тұрақтылығын қамтамасыз 
етіп, халыққа сапалы меди-
циналық қызмет көрсетуді 
жақсартуға септігін тигізеді. 
Сонымен бірге, біз әлеуметтік 
қолдауды ауылдық жерден тыс, 
аудан және облыс орталықта-
рына да кеңейту қажеттігін 

анықтадық. Бұл шешім өңір-
дегі медициналық қызмет са-
пасын арттыруға бағытталған. 
2024 жылы облыста 63 маман 
осындай әлеуметтік көмекпен 
қамтылды. Олардың ішінде 
жалпы тәжірибе дәрігерлері, 
анестезиолог-реаниматологтар 
және акушер-гинекологтар бар. 
Биылғы жылы бұл бағыттағы 
жұмыстар жалғастырылып, 70 
жаңа маман тарту жоспарлану-
да. Сонымен бірге, «Диплом-
мен – ауылға» бағдарламасы 
аясында жаңа келген медици-
налық қызметкерлерге тұрғын 
үй алуға жеңілдетілген несие-
лер берілуде, бұл да кадрларды 
тұрақты орналастыруға септігін 
тигізуде, – деді басқарма бас-
шысы.

Аталған шаралардың нәти-
жесінде кадр тапшылығын азай-
туға оң серпін беріліп, медици-
налық көмектің қолжетімділігі 
мен сапасы артатынына сенім 
бар. Дегенмен, облыстың қала 
және аудан орталықтарында да 
кадр тапшылығы әлі де сақта-
луда. Сондықтан, облыстық 
деңгейде әлеуметтік қолдау 
тетіктерін одан әрі кеңейтіп, 
нормативтік-құқықтық базаны 
толықтыру қажеттілігі туындап 
отыр.

Қарағанды облыстық мәсли-
хатының медициналық қызмет-
керлерді әлеуметтік қолдауды 
жетілдіру туралы шешім қабыл-
дағанын да айта кету керек.

2023 жылғы 18 сәуірде Қа-
рағанды облыстық мәслихаты 
№33 шешімін қабылдады. Ол 
облыстағы медицина және фар-
мацевтика қызметкерлеріне ар-
налған әлеуметтік қолдау шарала-
рының жүйесін айқындайды. Бұл 
– нормативтік акті медициналық 
кадрларды тарту және ынталан-
дырудағы маңызды құжат.

Алайда, өңірдегі медици-

налық кадрлар тапшылығын 
тиімді жою мақсатында, аталған 
шешімге 2025 жылы өзгерістер 
енгізу ұсынылды. Осы өзгерістер-
ге сәйкес, қолдау шараларының 
тізімі кеңейтіліп, ауылдық жер-
лермен қатар аудан және облыс 
орталықтарында қызмет ететін 

остродефицитті мамандықтарға 
да әлеуметтік төлемдер мен кө-
терме жәрдемақылар тағайында-
латын болды.

Облыстық мәслихаттың 
төрағасы Нұркен Кобжановтың 
басшылығымен қабылданған бұл 
шешім 10 күннен кейін ресми 
түрде күшіне енді. Бұл өзгері-
стер – медициналық кадрлар 
тапшылығын төмендетуге және 

денсаулық сақтау жүйесінің са-
пасын арттыруға бағытталған ке-
шенді шаралардың бірі.

Қоршаған ортаға 
қамқорлық

Экология және табиғи ресур-
старды тиімді пайдалану мәсе-

лелері де назардан тыс қалмады. 
Табиғи ресурстар және табиғатты 
пайдалану басқармасының бас-
шысы Бахтияр Санбаев қоршаған 
ортаны қорғау шараларына ен-
гізілетін өзгерістер мен төле-
мақы мөлшерлемелері жөнінде-
гі шешімнің күшін жою туралы 
ақпарат берді.

Қарағанды облыс аумағын-
да экология саласында маңызды 
өзгерістер мен толықтырулар ен-
гізіліп жатыр. 2025-2027 жыл-
дарға арналған қоршаған ортаны 
қорғау іс-шаралары жоспарын 
қайта қарау аясында қаржыланды-
ру көлемі мен мерзімдері реттеліп, 
кейбір жобалар алынып тасталып, 
жаңалары енгізілді.

Өңірдің қоршаған ортасын 
қорғау үшін 3 жылға 39,5 млрд 
теңге бөлінген. 

– 2025 жылға арналған түзетіл-
ген жоспарға 82 іс-шара енген, 

оның ішінде табиғи ресурстарды 
қорғау, су қоймаларын жөндеу 
және қалдықтарды өңдеу салала-
ры қамтылған. Жоспарға 6 жаңа 
жоба қосылды. Оның ішінде, 
Саран қаласындағы канализация 
желілерін қайта жаңарту, Ақтұм-
сық пен Мұхтар су қоймаларын 
күрделі жөндеуге арналған жоба-
лық-сметалық құжаттамаларды 
әзірлеу сынды жұмыстар белсен-
ді жүргізілуде. Сондай-ақ, Нұра 
өзенін санациялау, ТБО полиго-
нын салу және сорту желісін ұй-
ымдастыру бойынша жұмыстарға 
да қаржы қаралды. Бұл – жобалар 
экологиялық ахуалды жақсартуға 
бағытталған маңызды шаралар, – 
деді басқарма басшысы.

Дерекке сүйенсек, жоспар-
дан 11 жоба алынып тасталған. 
Оның ішінде, кейбір су қоймала-
рын жөндеуге арналған жобалар 
мен кейбір экологиялық монито-
ринг жұмыстар бар. Бұл қаражат 
ішкі қайта бөлініп, аса қажетті 
бағыттарға – гидротехникалық 
құрылыстарды жөндеуге, орман 
шаруашылығын дамытуға, ре-
культивация және санитарлық та-
залауға бағытталды.

«Қоршаған ортаны қорғаудағы 
басты қиындықтардың бірі – бюд-
жет қаржысының тапшылығы. 
Қазіргі таңда 2,6 млрд теңге 
көлемінде қосымша қаражат 
қажет. Бұл қаржы орман шару-
ашылығын жетілдіру, Балқаш қа-
ласы маңындағы демалыс жаға-
жайын, Бертіс шығанағын шөгінді 
қоқыстардан тазалау жұмыстары-
на жұмсалады. Мұндай шаралар 
өңірдің экологиялық жағдайын 
елеулі түрде жақсартуға мүмкін-
дік береді», – деп толықтырды 
басқарма басшысы.

Сонымен қатар, жоспарға 
өңірдің басқа да аудандарын 
қамтитын жобалар қосылып, мы-
салы, Абай ауданында тұрмыстық 
қатты қалдықтарды жинау мен 
сұрыптау бойынша контейнерлер 
орнатуға қаражат бөлінді. 

Қарағанды облыстық мәсли-
хаты бұл түзетілген жоспарды 
қолдап, бекіткеннен кейін эколо-
гиялық жобалардың сапалы орын-
далуына және қаржыны тиімді 
жұмсауға баса назар аударылады. 
Бұл шаралар облыстың экологи-
ялық ахуалын жақсартып, тұрғын-
дардың денсаулығын қорғауда 
маңызды рөл атқарады.

Жер учаскелерінің 
шекті мөлшері

Кезекті сессияда азаматтар-
дың жеке меншігінде болуы 
мүмкін жер учаскелерінің шекті 
мөлшерін белгілеу мәселелері де 

қаралды.
Облыстық жер қатынастары 

басқармасының басшысы Нұр-
лан Ламбеков облыстық мәслихат 
алдында Қазақстан Республика-
сы Жер кодексінің 50-бабы мен 
жергілікті өзін-өзі басқару тура-
лы заңдарға сәйкес жеке меншік-
тегі жер учаскелерінің шекті (ең 
жоғары) мөлшерін қайта қарау 
қажеттігі жайлы баяндады.

– Бұл реттеу мәселесі соңғы 
рет 2004 жылы Қарағанды об-
лысы әкімдігінің және облыстық 
мәслихатының бірлескен қаулы-
сы мен шешімімен бекітілген бо-
латын. Сол кезден бері ауылдық 
және қала тұрғындарының саны 
өскен, сондай-ақ, жерді пайдала-
нудың мақсаттары мен талапта-
ры өзгерді. Соның нәтижесінде 
жеке меншік жер учаскелерінің 
көлеміне қатысты шектеулерді 
жаңарту өзекті мәселе болып 
отыр, – деді ол.

Басқарма басшысы атап өт-
кендей, қазіргі уақытта жер қа-
тынастары саласында туындаған 
әлеуметтік-экономикалық өзгері-
стерді ескере отырып, аудан және 
қала әкімдіктерінің ұсыныстары 
негізінде жаңа мөлшерлер жоба-
сы әзірленді. Бұл жобада азамат-
тардың жеке меншігінде болуы 
мүмкін жер учаскелерінің көлемі 
нақтылау мен қайта реттеуді та-
лап етеді.

«Жер ресурстарын тиімді 
пайдалану және әділ бөлу – біздің 
басты мақсатымыз. Сондықтан, 
шекті мөлшерлерді қайта қарап, 
өңір тұрғындарының қажеттілік-
теріне сай бейімдеу аса маңыз-
ды», – деп толықтырды Нұрлан 
Ламбеков.

Осы шаралар жер ресурста-

рын заңды түрде реттеп, азамат-
тардың құқықтарын қорғауға, 
сондай-ақ, жер қатынастарындағы 
құқықтық тәртіпті нығайтуға мүм-
кіндік береді. Сонымен қатар, бұл 
өңірдің тұрақты дамуына және 
ауылдық жерлердің әлеуметтік 
жағдайының жақсаруына ықпал 
етеді деп күтілуде.

Сессияның қорытындысында 
сессия төрағасы Нұркен Кобжанов 
бүгінгі қабылданған шешімдердің 
әрі қарай іске асырылу барысы 
облыстық мәслихаттың тұрақты 
бақылауында болатынын айтты. 
Осылайша, ол міндетті түрде қа-
былданған шешімдердің орында-
луы мен олардың жауапкершілік 
деңгейінің жоғары болуына баса 
назар аударылатынын да айрықша 
атап көрсетті.

Суреттерді түсірген 
Жангелді ӘБДІҒАЛЫМ

Ұлтымыздың шежірелі та-
рихында тарлан тұлғалар, дана 
ойшылдар, ғұлама ғалымдар, 
мемлекет қайраткерлері, намысы 
биік, отаншыл ер-азаматтар бар-
шылық. Шәкәрім Құдайбердіұлы 
«Адамдық борыш – ат үшін, Бар-
ша адамзат қамы үшін, Серт бер-
гем еңбек етем деп, Алдағы атар 
таң үшін» деген.  «Кіндік қаным 
төгілген туған жерім, елім!» деген 
есіл ерлердің игілікті істерін еш 
ұмытуға болмайды. Ізетке жығыл-
маған ілтипат қадіріне жете ала 
ма? Біздер осы күні тәуелсіздік за-
манында халқы үшін жанын пида 
еткен, ұлтын шын сүйген қоғам 
қайраткерлерінің ерен ерліктерін 
бүгінгі буынға қаншалықты дәре-
жеде дәріптеп жүрміз?

Қазақ кеше ғана жаралған жоқ. 
Есіл ерлерді, немесе, қасіретке 
толы кезеңдерді тізе берсек, тым 
ұзаққа кетеріміз анық. Біз өткен 
ғасырда болған зобалаңда ел үшін 
құрбан болған зиялылар турасын-
да сөз қозғамақпыз. 

Тұлғалар тау секілді алыстаған 
сайын асқақтай түседі. Алашорда 
үкіметін, ашаршылық жылдар-
ды қанды репрессия (1937-1938) 
және Ұлы Отан соғысының та-
рихын халқымыздың басынан 
өткерген қиын-қыстау тар заман-
дарды, «тар жол, тайғақ кешу» 
кезеңдерін әлемге таныту үшін 
алдымен жер жүзі түсінетін ағыл-
шын тіліне аударып, ақпараттық 

● ТАРИХ ТОЛҚЫНЫНДА 

Өткен күн – ұрпаққа өнеге

кеңістіктегі іргелі тақырыптардың 
қатарына қоса білсек, одан ұтыл-
маймыз. Себебі, жер бетінде қазақ 
халқындай зауалы зардабы аз бол-
маған, орасан зор  нәубет жылдар-
ды бастан кешірген ел кемде-кем. 
Бұл – өмір шындығы.

Тарихта айтулы даталы жыл-
дармен хатталған Алашорда 
үкіметі және «Алаш» партиясы 
болған. Алаш-орданың түпкі мақ-
саты – Тәуелсіздік, бергі мақса-
ты – автономия болғаны тарихи 
шындық.  Кезінде, «Қазақ надан, 

қазақ көшпелі, қазақ мәдениетсіз, 
қазақ жоғалып кетеді, бұған жер 
неге керек?» – дегендер болған 
Ұлт көсемі, отаншыл рухы биік 
тұлға Әлихан Бөкейхан «Мем-
лекеттігі жоқ халық – жетім, әрі 
жетекшіл халық. Мемлекеттігі 
жоқ халық – еліктегіш халық» де-
ген. Ұлтының азаттығын көздеген 
алаштықтар қолынан келген мүм-
кіндіктің бәрін жүзеге асыра біл-
ді. Міржақып Дулатовтың 1909 
жылы жарыққа шыққан «Оян, қа-
зақ!» өлеңдер жинағы – XX ғасыр 

басындағы ұлттық идеямыз бола-
тын. И.Сталин, оның қолшоқпа-
ры Ф.Голощекин Алаш қозғалы-
сын талқандағаны ұлт жадынан 
өшпейді.

Зияткерлік қабілеті мол, 
бітім-болмысы өзгеден жоғары, 
зерделі де зерек болғандықтан әр 
жылдары Ресейді билеген Керен-
ский және Лениндермен тікелей 
сөйлесіп, математика ғылымынан 
шыққан алғашқы қазақ  профес-
соры Әлімхан Ермеков «Алаш» 
автономиясының мемлекеттік 

Нарынқолдық ағайынды екеудің өнер 
шыңынан көрінуіне ерен еңбек еткен Құр-
манғазы атындағы консерваториясының 
ректоры  Ахмет Жұбанов  ғалым һәм кәсіби  
дирижер болатын. Түпкі шыққан тегі латын 
делінетін «дирижер» терминінің алғы мән- 
мағынасы «басқару», «жетекшілік ету».  

Ақын Ж.Нәжімеденовтің  ректор А.Жұ-
бановты суреттеген «Дирижер» атты өлеңі 
консерваторияда дирижерлік өнерден өзіне 
сабақ берген ұстазы Ш.Қажығалиевтың да 
бейнесін мүсіндегендей.  

Шамғон шердің шоң шапағаты тиіп, 
2005 жылдың 20 сәуірінде Қарағандыда 
Жұмекеннің 70 жылдығы аталып өтті. Ше-
бер ұстаз шәкіртіне арналған  кеште Тәт-
тімбет атындағы академиялық оркестрді 
өзі басқарды:  «Пультте тұр, ойы жалқын, 
даңқы лаулап, Жайы жоқ күйдің кәзір 
аңқымауға. Шаш жатыр шалқасынан, ба-
тып-шығып, Басына кеткен білем толқын 
аунап. Саусағы шыққан кезде биік қалқып, 
Кей үнді бір пернеге түйіп, сарқып. Дүние-
нің тарқатылған барлық жібін, Тұрғандай 
екі қолға жиып тартып. Жөнелер әдемі 
үндер күліп тұрып, Таяқша жібергенде 
тіліп-тіліп, Дирижер үбектейді пәре-пәре, 
Әлденені тігердей біріктіріп, Әлденені тү-
тердей түбіт қылып. Сотқар күй кеткен кез-
де шекені ұрып, Жатқан шаш бірте-бірте кө-
теріліп: Пультте тұрады Ахаң дәл осылай, 
барлығын құдай құсап жеке біліп».

Поэзияда музыка дирижерін жара-
тушыға ұқсата бейнелеу ежелгі іс, байырғы 
екі өзеннің шумерлік жұрты өз тәңірлерін 
«музыкант» деп атаған.  

Шынында да, айтқандай қылып біл-
діретұғын құдіреті, сипаты бар Алла таға-
ланың қаріпсіз, дауыссыз сөзі – мінсіз мәң-
гілік музыка. Оның мықты көркем заңымен 
жаратылып, жасалған әдемі, әділ  әлемдік 
музыкасында бір кездейсоқ нота жоғы да 
рас. Мінсіздің ісі шын мақұл.  

Жаратушының хикметін толық, таза 
естуді қалайтын адам көңіліндегі сезім дү-
ниеге өзіндік музыка әкеледі. Ғалами му-
зыканы анығырақ естуге мұқтаж әділетті 
жүректе махаббат жаралады. Махаббатқа 
толы таза жүрек білімді сөзді өзгеге түзу 
жеткізіп, бәрін билеп, білікті дирижерлік 
қызмет қылмақ.   

Қазақ халқында да өзінің ұлттық  

● ТАНЫМ 

Шамғон шердің шоң шапағаты
«Қазақта «шоң» деген кісі  аты 

да  бар. Кісі болғанда Шоң, Торай-
ғыр деген ағайынды екеуі бірдей 
суырылған шешен. Сүйіндік іші-
нен шыққан  қос өркештей адамдар 
болған. Олар айтты деген нақыл-
тақпақ исі Орта жүзге мәлім».

Жазушы М.Әуезовтің «Абай 
жолы» роман-эпопеясындағы жас 
ақындар жарысында қолданылған 
«шоң» сөзінің түп-төркіні туралы 
тартысына төрелік айтқан Абай-
дың «қос өркештей» деген бейнелі 
сөзі бізге Еділден Жайыққа дейін со-
зылып жатқан кең өлке Нарынқол 
құмынан шыққан шебер  Шамғон 
мен жұмбақ Жұмекенге арналған-
дай көрінеді.

шекарасын сызып, оны нақты 
белгілеп, құжат негізінде келіскен 
еңбегін бүгінгі ұрпақ білуге тиіс. 

Алаш партиясы жұмысы-
на тартылған, мүшелікке өткен 
1000 адамның шамасында болып, 
бірінші рет құралып, қалыптас-
қанын тарихи құжаттар растай-
ды. Қызметтерінде жемқорлық, 
парақорлық, көзбояушылықпен 
жалған уәденің нышаны да бол-
мағанын құжаттар негізінде ха-
бардармыз. 

Бүгінде Тәуелсіз еліміз-
де құрылған барлық партиялар 
алаштықтар құрып қызмет еткен 
партиядан үлгі алып, өнеге тұт-
сақ, нұр үстіне нұр болмақ. Алаш 
тәрбиесі арқылы мектебінен өткен 
сол кездегі жеке буынның үздік-
тері, өз заманынан озық  туған 
заңғар, зиялы дүлдүлдер М.Әу-
езов, Қ.Сәтбаев, Ә.Марғұлан 
және Қ.Мұхаметханов, т.б көп-
теген тұлғалар тоталитарлық 
қыспақтың өзінде  ұлт ұстазда-
ры нұсқаған бағыт-бағдарларын 
жоғалтпай, әлемдік өркениетке, 
интеллектуалдық қазынаға ай-
тулы олжа салғаны – объективті 
заңдылық. 

Алаш көшбасшылары Ә.Бө-
кейхан мен А.Байтұрсынұлы 
әлемдік додаға   сол  арқылы 
жер-жаһанның бет-бейнесін, ұлы 
даланың көркін нұрландыруға 
жол көрсете білгені жасырын 
емес. Ұлт қайраткері, хан тұқы-

мы Әлихан Бөкейхан кезінде «Әр 
ұрпақ өзіне артылған жүкті жетер 
жеріне апарып тастағаны дұрыс, 
әйтпегенде болашақ ұрпағымызға 
аса көп жүк қалдырып кетеміз» 
дегенінде көп шындық бар. Біз 
мұны тереңнен ойлауымыз ке-
рек. Ол кісілердің алға қойған ең 
басты мақсаты – адамдарға жана-
шыр болу, ынталы зияткерлік қа-
білеті мол жастарды оқытып, қол 
ұшын беру.  

Жақсылығыңды адамға жаса. 
Әділетті сүйген, әділеттілікпен 
ғибратты ғұмыр кешуді көздеген 
халық болғандықтан, Құдайдың 
тура жолынан таймауымыз қа-
жет. Қазақстанның Еңбек Ері, 
Мемлекеттік сыйлықтың тұңғыш 
иегері, әлемдік өркениет биігін-
де орны бар ойшыл, драматург, 
жазушы Дулат Исабековтің «Жа-
мандықтың өлетін жері, ол – жақ-
сылардың кеудесі» дейді. 

Тоталитаризмнің ноқтасы-
на басы сыймаған  тұғыры биік 
тұлғалар әділетсіз заманның зор-
лық-зомбылық кермек дәмін тат-
қан жанкешті ер-азаматтарымыз-
дың тағылымы мол қызметтерін, 
бүгінгі толқынға білімді ұрпаққа 
ұғындыра алсақ, сәулелі қазақ 
өркендеп, мерейі үстем болатыны 
баршаға аян. 

Азамат ЖЕКЕБАЕВ, 
әділет капитаны

Ғани СМАХАНҰЛЫ

2024 жылы 96,9 мыңнан астам 
өтінім сырттай форматта қаралды, 
бұл куәландырудан өткен мүгедек-
тігі бар адамдардың жалпы саны-
ның 37,4%-ын құрайды.

Бұған дейін хабарланғандай, 
Ұлттық қоғамдық сенім кеңесінің 
VI отырысында Мемлекет бас-
шысы ерекше қажеттіліктері бар 
адамдар үшін барынша қолайлы 
жағдай жасауды, олардың ин-
станциялар мен қағазбастылық 
бойынша жүруін, сондай-ақ, көр-
сетілетін қызметті берушілердің 
қызмет алушылармен байланысын 
болдырмауды тапсырды.

Осы тапсырманы орындау мақ-
сатында ҚР Еңбек және халықты 
әлеуметтік қорғау министрлігі 
Денсаулық сақтау мен Цифрлық 
даму, инновациялар және аэроға-
рыш өнеркәсібі министрліктерімен 
бірлесіп, Қазақстанның барлық 20 
өңірінде пилоттық режимде ме-
дициналық-әлеуметтік сараптама 
(бұдан әрі – МӘС) жүргізудің сы-
рттай форматы бойынша жобаны 
іске асыруда.

Мүгедектік тобын белгілеу 
жөніндегі қызметті алу үшін 
өтініш берушіге тұрғылықты жері 
бойынша емханаға жүгіну және қа-
жетті тексеруден өту қажет, қалған 
процестер ақпараттық жүйелерді 
интеграциялау есебінен оның қа-
тысуынсыз өтеді.

Сырттай куәландыруға көшу:
– әкімшілік және бюрократия-

лық кедергілерді жояды;
– МӘС сараптамалық шешім-

дерінің ашықтығын қамтамасыз 
етеді;

– мүгедектікті белгілеу және 
мүгедектігі бар адамдарды әлеу-
меттік қорғау шараларын анықтау 
бойынша қызметтерді үйден 
шықпай-ақ алуға мүмкіндік бе-
реді;

– көрсетілетін қызметті алу-
шының көрсетілетін қызметті бе-
рушімен тікелей байланысын бол-
дырмайды, сол арқылы сыбайлас 
жемқорлық тәуекелдерін азайта-
ды.

Бүгінде сырттай форматта 
куәландыру 30 нозологиялық ны-
сан бойынша жүргізіледі.

● ӘЛЕУМЕТТІК ҚОЛДАУ 

Жыл басынан бері мүге-
дектік тобын белгілеу үшін 
медициналық-әлеуметтік са-
раптама жүргізудің сырттай 
форматы бойынша пилоттық 
жоба іске асып жатыр. Бүгінде 
барлық өңірлерден 51,8 мың 
өтінім қаралды.

Су
ре

т 
аш

ы
қ 

де
ре

кк
өз

де
н

Қағаздан
құтқарады

өнерінің мінезіне,  табиғатына тән дирижер-
лік институты, музыка мәдениеті өсіп, өніп 
дамығаны белгілі. Абай «Көңіл құсы құй-
қылжыр шартарапқа» өлеңінде далалық ди-
рижерліктің басшылық қызметін  қапысыз 
суреттеген: «Көбінесе ән басы келер ащы, 
«Кел, тыңда» деп өзгеге басшы болар».  

Музыка білгірі ғалым А.Жұбановтың 
сөзіне қарағанда Абай қазақтың халық му-
зыкалық интонациясы шеңберінде үлкен, 
терең тамырланған ортада өскен, аспапты 
музыкасын жете білген.

Ғалым Абайдың авторлық әндерінің 
өзіндік ерекшелігі барлығын ашып көрсет-
кен: «Абай әндерінің мелодикасы, ырғағы, 
формасы өзіне дейінгі қазақ әндеріне ұқ-
самайды. Бірінші жағдай – Абай әндерінің 
әрқайсысының өзіне меншікті өлеңі болды. 
Қазақтың халықтық дәстүріндегі он бір 
буынды өлеңге келетін болса, әннің сөзін 
білмейтін не ұмытқан адамның «Қарағым, 
айналайын, келдің қайдан қосылуы бол-
ды-деп айта беретіндей «еркіндік» жоқ. «Се-
гіз аяқты» «Көзімнің қарасының» сөзімен 
айта алмайсың. Міне, бұл жай – музыка мен 
сөздің кәсіпқойлық дәрежеде қосылуы бол-
ды.  Осының өзі айта қалғандай жаңалық 
болды. Сөйтіп, Абай музыка шығаруға сөз 
(текст) арқылы келді». (А.Жұбанов «Замана 
бұлбұлдары» 110-112 б.)

Жасынан ел меңгеру, басшылық ету 
ісінде жүрген Абайдың  музыка шығаруға 
өлең мәтіні арқылы  келсе,  оның барша 
шығармалары өлең жазуға, өлең мәтінін жа-
сауға заң, әділет ісімен арнайы, кәсіби түрде 
шұғылдану арқылы келгенін аңғартады. 

Абай – бала шәкірт кезінен ел келесіне 
ерте түскен, әділет ісінің алды-артын анық 
байқарлық терең білім жиған, билікте қыз-
мет ете жүріп ғалами құқықтық ойды қаз-
аққа өлең жазумен жеткізген заңгер.  

Абайдың өзі де өнеріндегі өлең мен  
өміріндегі құқықтық қызметінің кәсіпқой-
лық дәрежеде қосылуы жайлы нақты 
нұсқап кеткен: «Өзім де басқа шауып, төске 
өрледім, қазаққа қара сөзге дес бермедім». 
Кәсіби құқықтанушы Абай қолданған «қара 

сөз» оның авторлық шығармасы емес, қа-
зақтың рухы, қара сөзі,  дінсіз, таза ұлттық 
құқықтық ойы.

Абайдың «Қара сөзге дес бермеу» де-
ген сөзіндегі көне құқықтық «дес» тер-
миніне тиесілі қадым заманғы, ұмытылған 
мән-мағынасын музыка заңының тілі 
арқылы түсіндірген жөн болар.

Музыка – мемлекеттік билік, оның 
заң шығарушы, атқарушы, сот тармағына 
бөлінуі, олардың  тежемелік әрі тепе-теңдік 
жүйесін пайдалану арқылы, өзара іс- қимыл 
жасау принципіне сәйкес жүзеге асырылуы. 

Құқық – көңіл. Заң – көлеңкесі сол 
көңілдің. Сот төрелігі өтіп жатқан орын, ме-
кен-көңіл жайлауы. Процесс жүргізуші сот 
– дирижер. Партитура – сотта қаралатын 
іс. Төраға таяқшасы – процесс қағидалары. 
Төрағаның дирижерлік мақсат міндеті – әр 
тарапты құқық тіліне сәйкес сөйлете білу

Дес – құқық.  Дес бермеу – процес-
ске басшылық ету, құқық жолына жетелеу, 
бағыт беруші. Дирижердің қолындағы таяқ 
– шырқап, қалқып, сорғалап, тамылжып, 
жүрек тербеп,  миды оятар құқық.   

Дес дирижеріміз – құқық танушы, 
құқық қолдаушы, құқықтық  қол ұшын бе-
руші, құқық қолдаушы. Дирижерлік істе 
оң қол – екпін үстеп, мөлшерін нұсқау. Сол 
қол – көркемдік мақсаттарды шешу құралы. 
Екеуі бірігіп дыбыс әлемінде сот құрады.

Сот ісінде қазаққа қара сөзге дес бер-
меген Абай өлеңді елге құқықты үлгі қылу 
үшін жазған: «Мен жазбаймын өлеңді ер-
мек үшін, Жоқ-барды, ертегіні термек үшін. 
Көкірегі сезімді, тілі орамды, Жаздым үлгі 
жастарға бермек үшін». Абай өз қолынан 
шыққан мәтінде өлең жазуға қазақтың дін-
сіз таза құқықтық ойыннан шыққан қара 
сөзінен далалық заң кодексіне, соттан кел-
генін меңзеп отыр. 

Абайдағы құқық – үлгілі сөз, нұсқау, 
бағыттау, жолға салу, адамдық атын сақтап 
қалу, адам болып өмір сүру. Көңілдің жай-
лауына ел қонуы. Ескі тілде Ел дегеніңіз 
Құқық еді. Құқықсыз заң – қарабайыр, 
қадірсіз, киесіз, он екі  де бір нұсқа жоқ ғұ-

мыр. Қай жерде ғұмыр жоқ болса, онда ке-
мел кісі де жоқ. 

Кемел кісі – елдің ырқын өз қолына қай-
тару жолын адаспай тура ізденген іргелі, 
жақсы кісі, мықты қазақ. Артық ғылым 
иесі, түбегейлеп оқыған, ерінбей үйренген, 
зарардан қашық болған таза мұсылман, то-
лық адам. 

Құқық табиғатын, жаратушының 
хикметін анығырақ сезетін, таза жүректі 
заман өзгергендігін дер кезінде көре білер, 
жаңа уақытқа келіспейтін ескі сөздің орны-
на түзу нормаларды енгізіп, татымды толық 
билік шығарып, төлеу саларға жарарлық 
кісі. 

Кемел құқық қызметі – қолынан ел 
меңгеру келетін, өзінде барын ортаға көп 
салған, істің ретін анық тани білетін, халық 
дауысын есту дәрежесі, тыңдау мәдениеті 
гүлденген, кәсіби қабілеті жетілген, бас-
шылық етудің ретін таныған, заң дирижері, 
үкім айтушы сот. 

Бұл – құқықтық қызмет арқылы өлең-
ге келген Абайдың поэзия мен проза тілін, 
техникасын пайдаланып  жазып кеткен 
құқықтық мемлекетте орныққан ғұмыр 
ақиқатының портреті.

Абай ақылды қоғамдағы  ғылымның 
құқықтық реттеушілік қызметі жайлы бы-
лай деп те жазған: «Бөтен сөзбен былғанса 
сөз арасы, ол ақынның білімсіз бейшарасы».  

Абайдың «сөз арасы» – мәтіндегі әрбір 
тіл единицаларының  өзара тепе-теңдік, те-
жемелік қағидасы негізінде құрылуға тиісті 
іс-қимылы, қарым-қатынасы, құқықтық 
күйі. 

Абай поэзиясында құқық күйі мәң-
гі аңқып тұрарының себебі – оның өлең 
жазуға заңсыздық пен жазасыздық үстемдік 
еткен сор заманда келуі.  

Биыл – Абайдың  180 жылдығы, Жұме-
кеннің 90 жылдығында дана дирижер 
Шамғон Қажығалиевтің 2005 жылдың 
сәуірдің 20 күні қазақ өнеріне еткен қыз-
метін ұмытпай, еске алуды жөн көрдік.

  
Марат АЗБАНБАЕВ

Жансая ОМАРБЕК,
«Ortalyq Qazaqstan»

Жезқазған қалалық сотында Елена Александровна Юдинаның, 
Жезқазған қаласы, Байконурова көшесі, 46/1 үй,14 пәтердің тұрғы-
ны, арызы бойынша 1981 жылдың 03 шілдесінде туылған, Евгений 
Александрович Рябцевты қайтыс болды деп жариялау туралы аза-
маттық іс қозғалған.

Евгений Александрович Рябцевтың жүрген жері туралы 
мәліметтері бар барлық адамдарға бұл туралы осы жарияланым 
берілген күннен бастап үш ай  мерзімде Жезқазған қалалық сотына 
хабарлау ұсынылады.

№261

Хабарландыру
Қарағанды облысының тілдерді дамыту жөніндегі басқарма-

сы 2025 жылғы 1 тамызда Қарағанды облысының 16-35 жас ара-
лығындағы тұрғындары арасында Абай атындағы көркемсөз оқу 
шеберлерінің облыстық байқауын өткізеді.

Байқаудың мақсаты: жастар арасында қазақ халқының әдеби 
мұрасын, Абай шығармаларын насихаттау арқылы мемлекеттік 
тілдің қолданыс аясын кеңейту, оның қоғамдық мәртебесін арт-
тыру, сондай-ақ ұлы тұлғалардың поэзиясы мен ұлттық рухани 
мұраға деген сүйіспеншілікті қалыптастыру.

Байқауға қатысу туралы өтінім (жеке куәліктің көшірмесін 
және оқитын шығармалардың атауларын қоса ұсына отырып) 2025 
жылғы 28 шілдеге дейін qaz_lingva@mail.ru электрондық пошта-
сына жіберу қажет.

Байқауды өткізу туралы Ереженің толық мәтінімен Қарағанды 
облысының тілдерді дамыту жөніндегі басқармасының сайтында 
танысуға болады.

Байланыс телефондары: 8/7212/513800, 8-778-283-16-01 
(WhatsApp).

№124

Бүгінгі әңгіменің арқауы әкем Жұмке 
(Жұмажан) Исатайұлы туралы болмақ. 
Әкем Жұмке Қарқаралы уезіне қарай-
тын Қызылтау болысының №1 ауылында 
Нұра өзенінің бойында 1910 ит жылы дү-
ниеге келген. Әкесі Исатай ашаршылық 
жылдарынан бұрынырақ ерте өмірден 
озған. Осы қиын-қыстау кезеңде отба-
сының ауыртпашылығы, өмірге әкелген 
4 баланы өсіріп, тәрбиелеу Иса әжеме 
түседі. Әкейдің ағасы Әбжан отау құрған, 
бірақ, ол да 30-жылдары шешек ауру-
мен ауырып, қайтыс болады. Ол заманда 
ауылдың жағдайы өте нашар еді. Қолдағы 
бар малды «голошекиншілер» тігерге 
тұяқ қалдырмай сыпырап алған. Алдағы 
ашаршылықты сезіп, әжем 3 баласы мен 
келінін ертіп, пана іздеп, Спасскідегі Әу-
есбай ағайынының (қайнысы) жанына 
көшіп келеді. Ол кісі осы кен орнында, 
ағылшындардың қарамағында ұсташы бо-
лып жұмыс істеген. Әкейді өзіне балғашы 
етіп, еңбекке тартады. Сөйтіп, біздің отба-
сымыз ашаршылықтан аман қалған. 

1933 жылдың аяғына қарай Иса әжеміз 
балаларымен елге оралады. Әкей 1933-

Ефрейтордың ескерусіз ерлігі
Дүниені дүр сілкіндірген XX ғасырда адамзат тарихында «Екінші дүние

жүзілік соғыс» деп аталған алапат қырғын қазақ елін де жайпап өтті. Аудан ор
талығының батыс жағында Жидебай батыр кесенесінің маңында орналасқан 
бұрынғы Орджоникидзе атындағы колхоздан, қазіргі алақандай Қайрақты 
ауылынан 23 отбасының отағасы соғысқа аттанды. Олардың 11і майдан да
ласында қалды. 

1942 жылдары Орджоникидзе атындағы 
колхоздың қара жұмысына жегіліп, күн-
түн демей, қолынан келген жұмыстарды 
тиянақты атқарады. Бұл кезең қазақ ауыл-
дарында кедей шаруаларды алғашқыда 
Мойын серіктерге (ТОЗ) біріктіріп, кейін-
нен колхоздастыру саяси жұмыстар қызу 
жүргізіліп жатқан. 

1942 жылы әкей соғысқа аттанды. 
1942-1943 жылдары соғыстың ең ауыр ке-
зеңін Белорусия жерінде Батыс майданда, 
50 Армия да 212 атқыштар дивизиясы-
ның 369 атқыштар полкінде қан майданда 
жан алып, жан беріскен алапат ұрыстарға 
қатысады. Колхоздың қара жұмысында 
әбден шыныққан жас жігіт бар күш-қуа-
тымен, ажалдан қорықпайды. Соғыстың 
алдыңғы шебінде жүріп, қазақ жауынгер-
леріне тән патриоттық жігерімен Отанын 
қорғап, ерліктің талай көріністерін көрсе-
теді. 

Сөзім дәлелді болу үшін Одақтың 
Қорғаныс Министрінің Орталық архивіне 
жүгінейін:

«Приказ по 369 стрелковому полку 
212 стрелковой Дивизии 50 Армии Запад-

ного фронта»
8 июля 1943 года  №04/н Действующая 

Армия
От имени Президента Верховного Со-

вета СССР Награждаю:
Медалью «ЗА ОТВАГУ»
2. Наводчика орудия батарей 45 мм пу-

шек 369 стрелкого полка ефрейтора Иса-
таева Жумке за то, что в боях 13-15 июля 
1943 года проявил себя смелым, муже-
ственным, под огнем противника огнем из 
орудия уничтожил стонковый пулемет с 
прислугой, два миномета и уничтожил до 
35 немецких солдат. 1914 года рождения 

кандидат в члена ВКП (б) с 1942 года».
Міне, осындай ерлік көрсеткен еф-

рейторды – әкемді аудандық комиссари-
ат «Отанын сатқан» деген айып тағып, 
соғысқа қатысқандардың тізіміне қоспай, 
оны елеусіз қалдырды. Өкінішті-ақ. 

Соғыстан келгеннен соң әкей кол-
хоздың қат-қабат жұмыстарына белсене 
кірісіп кетті. Көктемде соқаға 4 өгіз жегіп, 
егін салды, жазда парлап – өгіз, ат, түйе 
жегіп қоғамдық малға жемшөп дайында-
ды. Мен өзім 10 жасымнан бастап, өгіз 
айдап, әкейге погоншик болдым. 

Қолдағы бірлі-жарым малға ол кез-
дегі колхозшылар күз аяқталып, қыс 
басталған шақта ғана қолдары босап, 
ағарған қараған аралас көде шөпті шауып, 
бар-жоғы 2-3 тоннадай қысқа азық дайын-
дайтын. Осыған да дәтке қуат деп отыра-
тын ата-аналарымыз. Қыс аяғы ұзап, қи-
налса, қоғам малдарынан қалған шөптің 
қиқымдарын (кәшек) кезектесіп, брига-
дир не ферма меңгерушісі арқылы малға 
талғам жасайтын. 

Қазіргі уақытта қай ауылға барсаң да, 
әр үйдің жанында бір-бір мая 40-50 тонна-
дан кем емес, шөп үйеді. Солай отырып, 
солардың арасынан «тұрмысымыз на-
шар» дейтіндер де кездесіп қалады. 

Мен жас та болсам, осы жағдайлар-
дың маңайында болып, қопарып тастама-
сам да, қолымнан келген колхоздың жұ-
мысына қолғабыс еттім. Әкей 1947-1952 
жылдары колхоздың бригадирі болып, та-

бандылығымен жұмысқа деген жауапкер-
шілігімен жұртшылықтың ризашылығы-
на ие болды. 

 «Өлі разы болмай», тірі байымай-
ды», – дегендей, Ұлы Жеңістің 70 жыл-
дық мерейтойы қарсаңында «Қайрақты» 
ауылындағы зиратты абаттандырып, 
осы ауылдың 23 майдангерлері мен 8 
қуғын-сүргін жылдары сотталып, атылған 
азаматтарға арнап ескерткіш-монумент 
орнаттық. Жеңістің  80 жылдығына орай 
ауылдың азаматтары ескерткіш-мону-
ментті тазалап, ақтап, қоршауының тоз-
ған жерлерін дұрыстап, сырлап, қалыпты 
күйге келтірді. Алла олардың қолдарына 
күш-қуат берсін. Бүгінде бұл қасиетті 
жерде өмірден өткен әкелеріміздің ұр-
пақтары жан-жақтан келіп, оларға дұға 
бағыштап, Жаратқаннан жақсылық сұрап, 
елдің тыныштығы мен халықтың аман-
дығын тілейді. Майдангерлердің ерлік-
тері есімізде мәңгі сақталады. Олардың 
ұрпақтарына бақытты өмір, бақуатты тір-
лік тілеймін!

Боранбай ЖҰМКЕҰЛЫ, 
Шет ауданының Құрметті азаматы

Нұра ауданының Шахтер 
ауылында туып-өскен ол әуел-
де «жолшы механик болам» деп 
ойламаған. Осында орта мектеп 
бітірген соң Теміртау қаласын-
дағы Жоғары техникалық оқу ор-
нын құюшы мамандығы бойын-
ша аяқтаған жас маман бір жыл 
ҚарМетте жұмыс істеп, 1995 
жылдан Топар кентінде біржола 
тұрақтады. Біраз уақыт Топар 
ГРЭС-інде электргазбендәнекер-
леуші, өзі ашқан автомектептің 
директоры болған ол ақыры жол-
шы болуға бекініп, осы кентте 
орналасқан 42-Жол пайдалану 
учаскесіне келді. «Қызылор-
да-Жезқазған-Қарағанды-Ші-
дерті» бағыты жолының 158 
шақырымына қызмет көрсететін 
учаскедегі жұмыс бұған ұнады. 
Ұжым мүшелерімен де тез тіл 
табысып, жақсы араласып кетті. 
Осы жұмысқа орналасар алдын-
да Мәди Мичурин ауыл шару-
ашығы техникумының механика 
факультетін сырттай оқып, тә-

Механик Мәди
Мәди Қабахановтың 

«ҚАЖсервис» ЖШС Абай 
ауданындағы 42Жол пайда
лану учаскесінде жолшы ме
ханик болып істегеніне биыл 
20 жыл болады.

мамдап алған болатын.
Аталған учаскеде бастабында 

жолшы болып бастаған ол 7 жыл-
дай осындағы Асфальт заводын-
да прораб болып, міне, 10 жыл-

дан бері механик қызметін мінсіз 
атқаруда.

Мәди басқаратын буында 22 
техника, соның ішінде, 1 жүкти-
егіш, 2 автогрейдер, 7 түрлі мар-

кадағы жүк көліктері, 1 жеңіл 
машина, 3 доңғалақты трактор, 
1 асфальттөсегіш, 1 бульдозер 
тракторы бар. Осы техникалар-
дың қысы-жазы тоқтаусыз жүріп-
тұруы үшін жанар-жағармайдан, 
қосалқы бөлшектерден ешқандай 
мұқтаждық болмауы керектігі 
белгілі. Сол мақсатта учаске ба-
стығы Нұргелді Сейфулғазин ме-
ханик Мәдиге мол сенім артады. 
Өйткені оның жұмысты шебер 
ұйымдастырып, жүргізушілер мен 
механизаторларды ортақ іске жұ-
мылдыра алатынын біледі. Осы 
қызметі үшін оны өзі де сан мәрте 
және жоғарыдағы басшылары да 
Құрмет грамоталарымен, Алғыс 
хаттарымен марапаттаған. Оның 
үстіне Мәди 2009 жылы Қараған-
ды политехникалық институты-
ның көлік факультетін де сырттай 
оқып тауысқан бесаспап маман.

«Жол азабын жүрген білер» 
демекші, оның қиындығын 
көріп, сезіну керек. Оны, әсіре-
се, күнделікті соның қауіпсіздігін 
қамтамасыз етіп, жөндеп, реттеп 
отырған біз анық білеміз, – дейді 
жолшы механик Мәди Қабаханов.

Абай ауданы
Сурет автордан

Жануарлар Қарағандыға 
қауіпсіздік пен жайлылықты 
қамтамасыз ететін арнайы 
көлікпен жеткізілді. Хайуанат-
тар бағында жаңа тұрғындар 
үшін кең вольер мен ауа райы 
қолайсыз болғанда жануарлар 
паналайтын үйшік дайындал-
ды.

–  Бизондар қолға үйренген, 
адамдардан қорықпайды. Біздің 
қызметкерлер олардың торына 

кіріп тамақтандырады, жинай-
ды. Жануарларға біздің диета-
мызға бейімделуге тура келді: 
оларды сәбізбен, қызылшамен, 
бидаймен тамақтандырамыз. 
Бұрын оларға фермада тек шөп 
берген, – дейді Қарағанды хай-
уанаттар бағының директоры 
Гүлнар Адамбекова.

Директор алдағы уақытта 
Беловеж орманынан зубр әкелу-
ді жоспарлап отырғанын айтты. 

● ҚОРШАҒАН ОРТА 

Бақ бизондармен 
толықты

Қарағанды хайуанаттар бағының жануарлар топтамасы 
Марс, Венера және Майя атты үш жас бизонмен толықты. 
Канададан әкелінген бизондар 2024 жылы төлдеген. Оларды 
Ақмола облысындағы фермадан сатып алды.

Аяулым СОВЕТ,
«Ortalyq Qazaqstan»

Бір ғана факт бар – жемқорлық қоғамның 
дамуын тежегіш фактор.

Мемлекеттік қызметшілердің сыбайлас 
жемқорлық қылмыстар және осы тұрғыдағы 
құқық бұзушылықтармен айналысуының не-
гізгі себептері мемлекеттік қызметшілердің 
құқықтық білім дәрежесінің төмен болуы, 
құқық бұзушылыққа немқұрайды қарайтын, қы-
зметтік тәртібі төмен кейбір мемлекеттік орган-
дар, кейбір мемлекеттік қызметшілердің мемле-

● ЖЕМҚОРЛЫҚ – ЖЕГІ ҚҰРТ 

Қоғамдық сана қажет
Қазақстан Республикасының заңнамаларына сәйкес, сыбайлас жемқорлық қылмыс

тарға негізінен лауазымды қылмыстар жатады. Өмір көрсеткендей, қызмет өкілетті
гін теріс пайдалану, билікті не қызметтік өкілеттікті асыра пайдалану, пара алу, пара 
беру, парақорлыққа делдал болу, қызметтік жалғандық жасау, сеніп тапсырылған бөтен 
мүлікті иеленіп алу, лауазымды адамдардың сот үкімін, сот шешімін немесе өзге де сот 
актісін орындамау, осындай қылмыстардың барлығы жемқорлық сыбайластық байла
ныстарды пайдалану арқылы жасалады.

кет мүддесін емес, өзінің жеке басының жайын 
күйттеуі болып табылады. Сонымен қатар, кей-
бір мемлекеттік орган басшыларының сыбайлас 
жемқорлық қылмысқа қарсы заң талаптарын 
орындау жөніндегі жұмысының мардымсыз-
дығы. Әрине, сыбайлас жемқорлық – сылып 
тастайтын сыртқы жара емес, бұл тамырын 
тереңге жайған, өзге сау органдарын шырмап, 
тыныс-тіршілігін тарылтатын, сөйтіп, олардың 
толыққанды қызмет етуіне қатер төндіретін қа-

уіпті кесел. Бұл дерттің алдын алып, қоғамға 
таралу жолдарын кесіп, оның ұлғаюуына жол 
бермеу керек. Сонда ғана ел мүддесі үшін зор 
үлес қосатынымыз және халық сенімінен шыға-
тынымыз анық.

Сыбайлас жемқорлық әлеуметтік экономи-
калық үдерісін, нарықтық экономиканы тежейді. 
Қоғамда сыбайлас жемқорлық көп таралғанын 
байқауға болады. Пара алу, пара беру – бәрі сы-
байлас жемқорлықтың салдары. Ол мемлекетке, 
саяси өмірге, адамға да зиянын тигізіп жатады. 

«Сыбайлас жемқорлыққа қарсы күрес ту-
ралы» Заң қабылданғаннан бері біраз жылдар 
ішінде, сыбайлас жемқорлыққа қарсы іс-әрекет-
тер дәйектілікпен жүзеге асырылуда. Осы бағыт-
тағы шаралар мен көкейкесті мәселелерді шешу-
де заңдылықты жетілдіру жұмыстары тұрақты 
түрде жүргізіліп келеді. Жалпы алғанда, қабыл-
данған кешенді шаралар нәтижесінде сыбайлас 
жемқорлық көріністерінің азаюы байқалады. 
Сыбайлас жемқорлықтың жиі бой көрсететін, ең 
қауіпті түрі – парақорлық. Бірінші кезекте пара 
берудің себептерін, пара алудың жағдайларын 
түп-тамырын жою үшін қоғам болып белсенділік 
танытуымыз қажет. Яғни пара беру де, пара алу 
да, үлкен қылмыс ретінде саналатындай жағдай, 
қоғамдық сана қалыптасуы қажет.

Кез келген өркениетті қоғам үшін сыбайлас 
жемқорлықпен күрес – ең өзекті мәселелердің 
бірі. Сыбайлас жемқорлықтың мемлекетті іші-
нен жойып, жетістіктерді жоққа шығаратын, 
ұлттық қауіпсіздікке қауіп-қатер. 

Біздің қоғамда сыбайлас жемқорлыққа орын 
жоқ. Қоғам күш-жігерін біріктіріп, оны тоқта-
тудың барлық амалдарын қолданғанда бұған 
тиімді түрде қарсы тұруға болады. 

Қарағанды мемлекеттік мүлік 
және жекешелендіру 

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Қарағандыдағы киноөндірістің бо-
лашағы да жарқын. «Ортау» шығар-
машылық орталығы ірі жобаны қолға 
алыпты. «Сарыжайлау» кинотеатры-
на БАҚ өкілдерін жинап, орталықтың 
алғашқы жобасымен таныстырды. Арман 
Әлімжанов биыл толықметражды филь-
мнің түсірілімі басталатынын мәлімдеді. 
Фильмнің бір ерекшелігі – актерлер құра-
мында. 

Залда журналистерден бөлек, та-
нымал актерлердің қолтаңбасын алуға 
асыққан көрермендер де болды. Жалпы 
айтқанда, бұл – Қарағандыдағы айтулы 
күндердің біріне айналды. 

Актерлер құрамында жастар арасын-
да кеңінен танылған «Әбілқайыр ханның 
соңғы сапары», «Сержан братан», «Сәке» 
секілді киноларға түскен Жұмағұл Ора-
зов бар. Қазақстандық және ресейлік 
кино және театр актері, режиссер Алек-
сей Шемес те қатарда. Жастардың ыстық 
ықыласына бөленген бірнеше фильмде 
ойнаған Ержан Жаманқұлов та жобаның 
қатысушысы. 

Алдағы уақытта орталық толықме-
тражды фильмге түсетін актерлер құра-
мын толықтыру үшін кастинг өткізетінін 
де мәлімдеді. 

 – Қарағандыда киноөндірісті дамы-
туға толық мүмкіндік бар. Өйткені, ел 
арасында таланттар өте көп. Соларды із-
деп тауып, жұлдызын жағу – орталықтың 
тікелей міндеті. Яғни, біз кино түсіріп 
қана қоймаймыз. Кино саласына аяқ 
басқалы өңірімізде дарынды жастардың 
шоғыры барын байқадым. Соларды жоба-
мызға қатыстырғымыз келеді, – деді Ар-
ман Әлімжанов. 

Сол таланттардың бірі – Асылжан 

Әділханұлы. Ол Шымкент қаласында өт-
кен «Samgau» республикалық қысқаме-
тражды фильмдер фестивалінде бас жүл-
дені иеленген еді. Асылжан Әділханұлы 
да команда құрамында. Сәкен театрының 
таспаға түсірушісі Асылжан Әділханұлы-
ның талантын Қарағандыға келген таны-
мал актерлер мен режиссерлер мойындап 
отыр. 

Қасым-Жомарт Тоқаев Ұлттық Құрыл-
тайдың IV отырысында «Көрерменнің 
көңілін көтеріп, күлкі сыйлау – бір бөлек, 
жағымсыз әдеттерді насихаттау – бір 
басқа. Зорлық-зомбылықты, қатыгездік 
пен қылмысты насихаттайтын фильмдер 
де пайда болды», – деген еді. «Орталық 
Қазақстан» газетіне кино саласындағы 
осы бір олқылық турасында бірнеше рет 
жазған едік. Арман Әлімжановқа «Филь-
мде бейәдеп сөздер бола ма, жоқ па және 
көркемдік деңгейі қандай болады?» деген 
сауал да жолданды. 

 – Фильм 90 пайыз қазақ тілінде сөй-
лейді. Бірақ, орысша сөздер мен эпизод-
тар қосылатынын жоққа шығармаймын. 
Көркем форматта түсіріледі. Тілін барын-
ша көркемдейміз. Қазақтың менталитеті-
нен, сөйлеу мәдениетінен алшақтамай-
мыз. Әр режиссердің, әр сценаристің, әр 
киностудияның өз ерекшелігі болады. Біз 
де өз ерекшелігімізді қалыптастыра ала-
мыз деп ойлаймын, – деді Арман Әлімжа-
нов. 

Актер Жұмағұл Оразов Қарағанды ке-
лешекте киноның орталығына айналаты-
нына сенетінін айтты. 

 – Қарағандыға шығармашылық са-
пармен жиі келемін. «Ел іші – өнер 
кеніші» деген сөз бар. Жоба сәтті жүзеге 
асып кетсе, басқаларына да дем беретіні 
сөзсіз, – деді Жұмағұл Оразов. 

Қарағанды – кино 
алаңы

Әлем кубогы – тек атауы сал-
мақты турнир ғана емес, рей-
тингтік маңызы зор дода. Әр 
салмақта жеңімпазға – 300, күміс 
жүлдегерге – 200, ал, қола жүлде 
алған қос спортшыға 150 ұпайдан 
беріледі. Бұл ұпайлар – болашақ 
Олимпиада жолдамасына әсер 
ететін басты факторлардың бірі. 
Сондықтан, жарысқа қатысып 
жатқан спортшылардың әрқайсы-
сы үшін бұл – мүмкіндік әрі жау-
апкершілік.

Қазақстан ұлттық құрамасы 
бұл жолы барлық 20 салмақ дәре-
жесінде өздерінің үздік былғары 
қолғап шеберлерін ұсынды. Құра-
маның сапында жеті әлем чемпио-
ны мен екі Олимпиада жүлдегері 
бар. Ел намысын қорғап жатқан 
спортшылар қатарында Қараған-
ды жұртшылығына жақсы таныс, 
екі дүркін Азия чемпионы, әлем 
чемпионатының үш дүркін қола 
жүлдегері Абылайхан Жүсіпов 
те бар. Жерлесіміз 70 келі сал-
мақта шаршы алаңға шыққан 
еді. Өкінішке қарай, жарыстың 
алғашқы күні-ақ жарыс жолынан 
шығып қалды. 

Әлем кубогының алғашқы күн-
дері тартысты жекпе-жектермен 
басталды. Шаршы алаңға шыққан 
әйелдер құрамасының көшбасшы-
сы Назым Қызайбай қарсыласта-
рын айқын басымдықпен ұтып, 
ширек финалға жолдама алды. 
48 келіге дейінгі салмақта ел на-
мысын қорғаған отандасымыз 
Канада өкілі Приянка Диллонмен 
кездесіп, басымдықпен жеңіске 
жетті. Осылайша, ол турнирдің 

Кубок күштіге бұйырады
Астанада бокстан Әлем кубогы өтуде. Бір аптаға созылатын бәсекеде 30-ға жуық елден келген 

300-ден астам спортшы бақ сынауда. Жарыстың салтанатты ашылу рәсіміне Туризм және спорт ми-
нистрі Ербол Мырзабосынов пен Қазақстан бокс федерациясының президенті Шахмұрат Мүтәліп 
қатысып, қатысушыларға сәттілік тіледі. Бұл – еліміз үшін ғана емес, Олимпиадалық спорт қа-
уымдастығы үшін де тарихи сәт. Себебі, World Boxing ұйымы құрылған сәттен бері алғаш рет осын-
дай ауқымды жарысты дәл Қазақстанда өткізіп отыр. 

Ербол ЕРБОЛАТ,
«Ortalyq Qazaqstan»

● БОКС

ширек финалына жолдама алды.
54 келі салмақтағы Әнел 

Сақыш та жарысты сәтті бастаған 
болатын. Ол алғашқы айналымда 
германиялық Татьяна Обермайер-
мен жұдырықтасып, қарсыласын 
үш мәрте нокдаунға түсірді. Ай-
қын басымдықпен жеңіске жеткен 
Әнел келесі кезеңге сенімді өтті. 
Алайда, жарыстың екінші күнінде 
ол ширек финал үшін Өзбекстан 
өкілі Феруза Казаковамен қолғап 
түйістіріп, қарсыласынан айла-
сын асыра алмады. 

Жерлесіміз Абылайхан 
Жүсіпов жарысты өкінішті 
жағдайда аяқтауға мәжбүр бол-
ды. 70 келіге дейінгі салмақта 
ел намысын қорғаған спортшы 
алғашқы жекпе-жегінде Қырғы-
зстан өкілі Алмаз Орозбековпен 
қолғап түйістірген болатын. Кез-
десудің басында Абылайхан ши-
рақ қимылдап, қарсыласынан 
басым түсті. Бірінші және екінші 
раундта басымдықты өз қолына 
алып, дәл соққылармен ерекше-
ленді. Алайда, үшінші раундта 
күтпеген жағдай орын алды. Жер-
лесіміздің қабағы жарылып, жа-
рақатына байланысты жекпе-жек-
ті жалғастыра алмады. Ал, 
төрешілер шешімі бойынша жеңіс 
қарсыласына берілді. Осылайша, 
тәжірибелі боксшы турнирмен 
қош айтысты. 

Ал, әйелдер құрамасы сапын-
дағы 60 келі салмақта өнер көрсет-
кен Виктория Графеева алғашқы 
кездесуінде Жапонияның өкілі 
Аяка Тагучимен қолғап түйістірді. 
Тартысты өткен жекпе-жекте Вик-
тория төзімділік пен техникасын 
көрсетіп, қарсыласынан басым 
түсті. Үш раунд бойы сақтық пен 

шабуылды қатар ұстап, соңында 
төрешілер шешімімен келесі ке-
зеңге жолдама алды.

Әйелдер құрамасының өкілі 
Наталья Богданова 70 келіге 
дейінгі салмақта өнер көрсетіп, 
алғашқы кездесуінде жеңіске 
жетті. Ол үндістандық Чану Тхок-
чоммен жұдырықтасып, қарсыла-
сынан шеберлігімен әрі төзімділі-
гімен басым түсті. Тартысты 
өткен жекпе-жекте Наталья ше-
шуші үшінші раундта белсенділік 
танытып, төрешілердің бірауызды 
шешімімен келесі кезеңге өтті.

Ал, ерлер арасында 55 келі 
салмақ дәрежесінде сынға түскен 
Махмұд Сабырхан да жанкүй-
ер сенімін ақтады. Ол 1/4 финал 
жолдамасы үшін Оңтүстік Корея 
өкілі Шин Чжэенмен қолғап түй-
істіріп, алғашқы жекпе-жегін ой-
дағыдай өткізді. Бірінші раундтың 
өзінде қарсыласын екі мәрте нок-
даунға жіберіп, басымдығын анық 
байқатты. Айқын басымдықпен 
жеңіске жеткен Махмұд та жары-
стың ширек финалына өтті.

2024 жылғы Париж Олимпиа-
дасының күміс жүлдегері Нұрбек 
Оралбай алғашқы жекпе-жегінде 
сенімді жеңіске жетті. 80 келі-
ге дейінгі салмақта ел намысын 
қорғаған Нұрбек 1/8 финалда 
әзірбайжандық Мурад Аллахвер-
диевпен кездесті. Отандасымыз 
қарсыласынан техникалық және 
тактикалық тұрғыда басым түсіп, 
ширек финалға жолдама алды.

Жарыстың екінші күнінде 60 
келіге дейінгі салмақта шаршы 
алаңға көтерілген Серік Темір-
жанов алғашқы кездесуін ау-
стралиялық Джейкоб Кассарға 
қарсы өткізді. Шешуші үшінші 

раундта отандасымыз белсенділік 
танытып, шабуылын үдетті. Осы-
лайша, төрешілердің бірауызды 
шешімімен жеңіске жетіп, ширек 
финалға жолдама алды.

Әйелдер құрамасының бел-
ді мүшесі Надежда Рябец 75 келі 
салмақта жарыстың ширек фи-

налында Бразилия өкілі Вивиан 
Дос Сантос Перейрамен жұды-
рықтасты. Тәжірибелі қарсыласы-
на қарамастан, Надежда барлық 
раундта ширақ қимылдап, такти-
калық басымдықпен жекпе-жекті 
өз бақылауында ұстады. Үш ра-
ундтың қорытындысы бойынша 

Ақмола облысының Ақжар ауылында «Тазылар лигасы – 2025» республи-
калық сайысы өтті. Елдің әр өңірінен 320 тазы қатысты. Осы сайыста Қа-
рағанды облысының 30 тазысы бар. Оның 22-сі ақтық кезеңге жолдама алып, 
төртеуі жүлдемен оралды. 

● БАЙҚАУ

Тазы жүгірткен жұртпыз

Ербол ЕРБОЛАТ,
«Ortalyq Qazaqstan»

Айта кету керек, жыл өткен сайын 
тазылар байқауы жиі ұйымдастырылып, 
оған қатысушылардың да саны артып 
келеді. Әрі аймақта дәл осы өнерге қы-

зығушылық танытқан жандардың да 
қатары көбеюде. Оған дәлел – осы бай-
қау. Жалпы, бұған дейін аймақ намысын 
қорғап, республикалық турнирлерге қа-
тысатын итбегілердің саны бірен-саран 
еді. Кейінгі жылдары қызығушылық та-
нытқан жандардың қарасы қалың. Әрі 

жүлде салып жүргендердің де қатары 
артуда. 

Турнир еркек және ұрғашы тазы 
арасында бөлек өткен. Иттерді өзара 
топтап, 1000 метр қашықтыққа жү-
гіртіпті. Яғни, ереже бойынша қай ит-
тің жүгіріп өткендегі уақыты аз болса, 
сол тазыны жүлделі орындарға топ-
таған. Сайыс қорытындысы бойынша 
аймақ атынан қатысқан 22 тазы ақтық 
кезеңге жолдама иеленген.

Еркек тазылар арасында өткен 
байқауда қарағандылық итбегі Азамат 
Төкешовтің тазысы мәре сызығын 
екінші болып кескен. Дәл осы санат-
та жерлесіміз Нұрдәулет Мырзаха-
новтың «Майлыаяқ» тазысы үшінші 
орыннан көрінді. Ал, ұрғашы тазылар 
арасындағы сайыста І орынды Қазы-
бек Әбдірахмановтың тазысы иелен-
се, осы санатта қола жүлдені Жан 
Төлеуовтің иті еншіледі

– Біз тамаша нәтиже көрсеттік 
деп есептеймін. Ақтық кезеңге 12 
еркек және 10 ұрғашы шықты. Оның 
9-ы – Қарағандыдан барған тазылар. 
Жарыстың ережесі бойынша әр са-
наттан үздік шыққан үшеуіне жүлде 
табыстады. Екі санат бойынша алты 
жүлде тағайындалса, оның төртеуі 
аймақтан барған тазыларға бұйы-
рды. Жалпы, соңғы жылдары тазы 
мен төбет тұқымды иттерге деген қы-
зығушылық артып келеді. Бұл – қуа-
нарлық жайт. Өйткені, бұл тұқымдар 
– қазақтың төл мұрасы, – деді облы-
стық құмай тазы және төбет иттерінің 
федерациясының жетекшісі Нұрдәу-
лет Мырзаханов.

Сурет облыс әкімдігінің 
сайтынан

төрешілер жеңісті қазақстандық 
боксшыға берді.

Бокстан ұлттық құраманың ка-
питаны Айбек Оралбай жарыстың 
екінші күні шаршы алаңға шығып, 
бірінші жекпе-жегін жеңіспен 
бастады. Қазақстандық боксшы 90 
келіден жоғары салмақтың 1/8 фи-
налында Доминикан Республика-
сының спортшысы Хосе Агустин 
Трисетпен қолғап түйістірді. Ай-
бек Оралбай бірінші раундта алған 
жарақатына қарамастан, керемет 
бокс үлгісін көрсетіп, жекпе-жек-
тің екінші бөлімінде қарсыласын 
нокдаунға жіберді. Нәтижесінде 
төрешілердің шешімі бойынша 
қазақстандық боксшы ширек фи-
налға өтті.

Жарыстың екінші күнінен-ақ 
қазақстандық боксшылар жүлдеге 
бір қадам жақындай түсті. 75 келі-
ге дейінгі салмақта өнер көрсет-
кен Надежда Рябец қарсыласын 
сенімді жеңіп, кем дегенде Әлем 
кубогының қола жүлдесін қамта-
масыз етті. Ал, 60 келі салмақта 
шаршы алаңға шыққан Серік 
Теміржанов тартысты жекпе-жек-
те үстемдік танытып, ширек фи-
налға жолдама алып үлгерді.

Суреттер olympic.kz 

